
 33  | 	Cylchgrawn Prifysgol 	  
	 Aberystwyth

Cyhoeddwyd gan: 	Prifysgol Aberystwyth
Dyluniwyd gan: 	 Dyfan Williams
Clawr: Dolffin trwynbwl chwilfrydig

Barn yr awduron unigol a fynegir ac nid ydynt 
yn cynrychioli’r Brifysgol oni nodir hynny. Er bod 
pob ymdrech wedi’i gwneud i sicrhau cywirdeb 
a dibynadwyedd y deunydd a gyhoeddir, nid 
yw’r cyhoeddwyr yn derbyn dim cyfrifoldeb am 
honiadau a wneir gan gyfranwyr.

Mae’n bleser gennym rannu’r rhifyn 
hwn o  gyda chi sy’n llawn 
straeon newyddion cadarnhaol gan 
Brifysgol Aberystwyth a’n cymuned 
o gyn-fyfyrwyr sy’n tynnu sylw at yr 
ymchwil, y straeon a’r digwyddiadau 
allweddol. 

Mae wedi bod yn bleser cwrdd a 
siarad â chynifer ohonoch chi dros y 
18 mis diwethaf mewn digwyddiadau, 
gweminarau a thrwy lythyrau, e-byst a 
galwadau ffôn. 

Cofiwch gadw mewn cysylltiad â ni 
drwy ein cylchlythyr a’n sianeli ar y 
cyfryngau cymdeithasol, LinkedIn 
(Cyn-fyfyrwyr Aberystwyth), ac 
os hoffech gael diweddariadau’n 
wythnosol ar yr Hen Goleg, ewch i’n 
tudalen Facebook neu Instagram.

Swyddfa Datblygu a Chysylltiadau 
Alumni 
alumni@aber.ac.uk

Cadw mewn cysylltiad

	 +44 (0) 1970 62 1568

	 alumni@aber.ac.uk

	 alumni.aber.ac.uk/cy/login
 
Cadwch mewn cysylltiad 
a diweddarwch eich 
manylion i sicrhau nad 
ydych yn colli allan 
ar y newyddion a’r 
digwyddiadau diweddaraf.

Polisi Preifatrwydd

Mae ein datganiad preifatrwydd yn
rhoi gwybodaeth ychwanegol am y
data a gedwir gennym amdanoch
chi, sut y caiff ei gasglu a’i brosesu,
yr hyn a wnawn gyda’r data hwnnw,
a’ch hawliau o dan reoliadau GDPR y DU.
Gallwch ddarllen y datganiad
preifatrwydd yn llawn yma
bit.ly/3SfJWeI

Pleser yw cael ailgysylltu â chi drwy dudalennau Prom. Ni waeth 
i chi raddio’r llynedd neu ddegawdau’n ôl, mae’ch cyswllt am 
oes â Phrifysgol Aberystwyth yn rhan hanfodol o’n hanes ni – a’n 

dyfodol. 

Ers i mi gymryd awenau swydd yr Is-Ganghellor, rwy wedi cael y fraint 
o fod yn dyst i gryfder rhyfeddol cymuned ein prifysgol. Fel cymuned, 
lle sy’n ysbrydoli, a chanolfan ddysg, mae Prifysgol Aberystwyth wedi 
ffurfio cenedlaethau o bobl. Fe wn i hynny’n iawn o’m profiad fy hun, 
ac o’r straeon dirifedi rwy wedi’u clywed gan gyn-fyfyrwyr sy’n siarad 
yn gynnes ac yn falch am eu hamser yma. Mae’r atgofion hynny’n ein 
hatgoffa ni am effaith hir barhaus addysg Aberystwyth.

Cyflwynwyd ein Strategaeth i’r 2030au eleni – cynllun eofn a llawn 
uchelgais ar gyfer ein dyfodol hirdymor. Mae’n cadarnhau ein 
cenhadaeth i newid bywydau er gwell – yn lleol, yn genedlaethol a 
ledled y byd – ac i ysbrydoli eraill i wneud yr un peth. Wedi’i seilio ar 
dair colofn sylfaenol – meithrin gwybodaeth, adeiladu cymunedau, ac 
atgyfnerthu Cymru – mae’r strategaeth hon eisoes yn cael ei gwireddu 
mewn ffyrdd cyffrous, y cewch wybod am lawer ohonynt yn y rhifyn hwn.

Yn eu plith y mae AberAr-lein, ein darpariaeth newydd o gyrsiau 
hyblyg ar-lein. Mae’r cyrsiau Meistr hyn wedi’u llunio i ateb y galw 
cynyddol am opsiynau addysg sy’n cyd-fynd â bywydau prysur pobl. 
Maent yn cynnig rhaglen ddysgu ar gyflymder sy’n addas i’r unigolyn, 
sy’n golygu y gall pobl ennill y sgiliau, y wybodaeth a’r cymwysterau 
sydd eu hangen i wneud cynnydd personol a phroffesiynol.

Rydym hefyd yn cymryd camau breision ymlaen wrth adnewyddu’r Hen 
Goleg – prosiect a fydd yn gweddnewid yr adeilad eiconig hwn i fod yn 
ganolfan fywiog o ddysg, treftadaeth a menter. Bydd yn lle i gyn-fyfyrwyr, 
myfyrwyr a’r gymuned ehangach ddod ynghyd a dathlu ein gorffennol a 
llunio ein dyfodol ar y cyd. Rwy’n hynod ddiolchgar i’r holl gyn-fyfyrwyr 

sydd wedi cyfrannu at wireddu’r weledigaeth hon, a gobeithiaf y daw 
llawer ohonoch yn ôl i’w weld pan fydd wedi’i gwblhau.

Mae cynaliadwyedd amgylcheddol yn cwmpasu pob elfen o’n 
gwaith, ac rwy’n falch o gael rhannu mai Aberystwyth a ddaeth 
i’r brig yn ddiweddar, yn Brifysgol Gynaliadwy’r Flwyddyn, yn ôl 
The Times & Sunday Times. O’n campysau ynni-effeithlon, ein 
coetiroedd newydd, a’n polisi buddsoddi moesegol newydd, rydym 
yn ymgorffori cyfrifoldeb amgylcheddol ym mhob agwedd ar fywyd 
y Brifysgol. Er bod cryn dipyn i’w wneud o hyd, mae’n foddhad mawr 
i ni gael y clod uchel ei broffil hwn am ein gwaith. 

Wrth reswm, ni allwn osgoi’r heriau sy’n wynebu addysg uwch. Mae 
pwysau ariannol ac ansicrwydd byd-eang wedi ein gorfodi i wneud 
penderfyniadau anodd ac ymaddasu i dirwedd sy’n prysur newid. 
Ond er gwaetha’r ddrycin fawr, dal i ffynnu y mae Aberystwyth – 
diolch i’n staff eithriadol, ein myfyrwyr dawnus, a chefnogaeth 
gadarn cyn-fyfyrwyr fel chi.

Ac mae hynny’n dod â mi yn ôl atoch chi. Mae’ch cyfranogiad 
parhaus chi – boed hynny drwy wirfoddoli, elusengarwch, eiriolaeth, 
neu ddim ond aros mewn cysylltiad – yn gwneud gwahaniaeth go 
iawn. Chi yw llysgenhadon Aberystwyth, ac mae’ch llwyddiannau 
chi yn ysbrydoli ein myfyrwyr a’n staff bob dydd. 

Wrth edrych tua’r dyfodol, rwy’n eich gwahodd i aros mewn 
cysylltiad - ymweld â’r campws, dod i ddigwyddiadau, rhannu’ch 
straeon, a’n helpu ni i lunio’r bennod nesaf yn stori Aberystwyth. 
Gyda’n gilydd, gallwn sicrhau bod y brifysgol hon yn dal i ffynnu 
ac yn newid bywydau er gwell i’r cenedlaethau a ddêl.

Yr Athro Jon Timmis
Is-Ganghellor

https://www.aber.ac.uk/cy/doctoral-academy/cyfleoeddariannu/


Ganwyd yr Arglwyddes Nicola Davies yn Llanelli a chafodd 
ei magu ym Mhen-y-bont ar Ogwr.  Mynychodd Ysgol 
Ramadeg y Merched Pen-y-bont ar Ogwr a hi oedd y 
cyntaf o’i theulu i fynd i’r brifysgol. 

Gweithiodd yn Llundain fel dadansoddwr buddsoddi, cyn 
cael ei galw i’r Bar ym 1976.  Arbenigodd mewn cyfraith 
feddygol gan gynnwys esgeulustod clinigol, troseddu, 
gwaith rheoleiddio ac ymchwiliadau, gan weithredu mewn 
nifer o achosion nodedig gan gynnwys Sidaway v Bwrdd 
Llywodraethwyr Ysbyty Bethlem, Ymchwiliad Cam-drin 
Plant Cleveland, ac Ymchwiliad Llawfeddygon y Galon 
Bryste yn y Cyngor Meddygol Cyffredinol. 

Penodwyd yr Arglwyddes Ustus Nicola Davies yn Gwnsler 
y Frenhines ym 1992, yn Ddirprwy Farnwr yr Uchel Lys yn 

2003 ac yn Farnwr yr Uchel Lys (Adran Mainc y Frenhines) 
yn 2010.  Rhwng 2014 a 2017, hi oedd Barnwr Llywyddol 
y Gylchdaith yng Nghymru ac yn 2018 fe’i penodwyd i’r 
Llys Apêl. 

Hi oedd y fenyw gyntaf o Gymru i ddal yr holl swyddi hyn, 
y fenyw gyntaf o Gymru i gael ei phenodi’n Arglwyddes 
Ustus Apeliadau a hi yw’r fenyw gyntaf i fod yn Ganghellor 
Prifysgol Aberystwyth.  

Bu’n Gyd-gynullydd Cynghrair Ysbytai’r Brawdlys dros 
Fenywod am y ddwy flynedd ddiwethaf ac yn Drysorydd 
Gray’s Inn yn 2023. 

Mae rôl Canghellor Prifysgol Aberystwyth yn un seremonïol 
a llysgenhadol bwysig, gan gynnwys cynrychioli’r sefydliad 
mewn digwyddiadau mawr megis graddio.

Mae’r barnwr blaengar, yr Arglwyddes Ustus Nicola Davies DBE, 
wedi’i phenodi’n Ganghellor newydd Prifysgol Aberystwyth.

Enw Newydd 
Pleidleisiodd myfyrwyr i ail-enwi 
Undeb Myfyrwyr Aberystwyth i 
Undeb Aberystwyth (yn y Gymraeg 
yn unig) — newid sy’n adlewyrchu 
hanes yr Undeb a’i ymrwymiad i’r 
Gymraeg.

Ymgysylltu
Bu cynnydd yn ymgysylltiad myfyrwyr 
yn 2024–25, gyda 60% o fyfyrwyr 
yn cymryd rhan mewn etholiadau, 
gwirfoddoli, ymuno â chlybiau neu 
gymdeithasau, neu gynrychioli 
eu cyfoedion fel cynrychiolwyr 
academaidd — cynnydd o 10% o’r 
flwyddyn flaenorol.

Democratiaeth a 
Chynrychiolaeth
Mae Undeb Aber yn parhau i osod 
y safon genedlaethol ar gyfer 
democratiaeth myfyrwyr. Gyda 
1,939 o fyfyrwyr yn pleidleisio 23,806 
o weithiau yn y prif etholiadau 
— cyfradd pleidleisio o 37% o’i 
gymharu â 24% y flwyddyn flaenorol 
— unwaith eto, Aberystwyth oedd â’r 
gyfradd uchaf o gyfranogiad mewn 
etholiadau Undeb Myfyrwyr yn y DU.

Diweddariad gan Undeb Aber
Mae’r Undeb Myfyrwyr yn Aberystwyth am i fyfyrwyr Aber garu bywyd myfyrwyr. 
Dyma gipolwg ar weithgareddau ac effaith yr Undeb dros y flwyddyn ddiwethaf.

Cyfleoedd Myfyrwyr 
Roedd tua 150 o glybiau a 
chymdeithasau ar gael, gan gynnig 
amrywiaeth o gyfleoedd i gymdeithasu 
a datblygu sgiliau. Cofrestrodd 3,181 
o fyfyrwyr fel aelod o glwb neu 
gymdeithas Undeb Aber yn ystod y 
flwyddyn (49% o fyfyrwyr). Cefnogwyd 
gwirfoddoli dan arweiniad myfyrwyr 
hefyd, gan helpu dros 600 o fyfyrwyr 
i arwain eu grwpiau eu hunain.

Gwobrau Blynyddol
Yn y gwobrau blynyddol ym mis 
Mai cafwyd dros 700 o enwebiadau, 
gyda’r enillwyr nodedig yn cynnwys:

●	 Clwb Chwaraeon y Flwyddyn: 
Clwb Ogofa

●	 Cymdeithas y Flwyddyn: 
	 Phyte Club
●	 Adran y Flwyddyn: Saesneg  

ac Ysgrifennu Creadigol.

Eisteddfod Ryng-Golegol
Bu Aberystwyth yn falch o gynnal 
yr Eisteddfod Ryng-Golegol, gan 
groesawu dros 700 o fyfyrwyr o 
brifysgolion Cymru i Aber. Am yr 
ail flwyddyn yn olynol, enillodd 
Aberystwyth y teitl clodfawr o 
bencampwyr yr Eisteddfod.

Prosiectau’r Swyddogion
Bu tîm swyddogion y llynedd 
yn gweithio ar amrywiaeth o 
flaenoriaethau, gan gynnwys:
●	 Cynyddu a chefnogi cyfranogiad 

myfyrwyr mewn gweithgareddau’r 
Undeb gan gynnwys Clybiau a 
Chymdeithasau

●	 Mynediad myfyrwyr at 
gyfleusterau chwaraeon

●	 Lles a iechyd meddwl myfyrwyr
●	 Hygyrchedd gwasanaethau 

cymorth myfyrwyr y brifysgol
●	 Cynhwysiant niwroamrywiaeth
●	 Defnydd priodol o Ddeallusrwydd 

Artiffisial (AI) a dulliau tecach o 
ymdrin ag arferion academaidd 
annerbyniol sy’n ymwneud ag AI

●	 Cydraddoldeb hil a gwaith gwrth-
hiliaeth

●	 Cefnogi hawliau myfyrwyr ac 
ansawdd eu profiad

●	 Gwella llais myfyrwyr 
rhyngwladol

●	 Addysg cyfrwng Cymraeg a 
chefnogaeth gymunedol

Cadwch lygad ar fwy o newyddion 
Undeb Aber drwy ein gwefan  
www.abersu.co.uk neu drwy ddilyn 
@UndebAber ar y cyfryngau 
cymdeithasol.

Pob lwc i dîm swyddogion 
2025–2026:
●	 Llywydd: Millie Hackett
●	 Swyddog Diwylliant  

Cymreig a Llywydd UMCA: 
Nanw Maelor

●	 Swyddog Lles: Tanaka 
Chikomo

●	 Swyddog Cyfleoedd  
Myfyrwyr: Ffion Johns

●	 Swyddog Materion 
Academaidd: Esperanza 
Bizama Monnier

Ar y brig yng  
Nghymru am  
Fodlonrwydd  
Myfyrwyr (Arolwg 
Cenedlaethol o 
Fyfyrwyr 2025)

Prifysgol y Flwyddyn 
am Gynaliadwyedd 
(Canllaw Prifysgolion 
Da 2026, The Times 
a’r Sunday Times)

Ar y brig yng Nghymru a 
Lloegr am Brofiad Myfyrwyr 
(Canllaw Prifysgolion Da 2025, 
The Times and Sunday Times)

7fed yn y DU am Ansawdd y 
Dysgu (Canllaw Prifysgolion 
Da 2025, The Times and 
Sunday Times) 3

Buddugoliaeth 
yn yr Eisteddfod 
Ryng Golegol

https://www.abersu.co.uk/


Troi sborion bara yn 
fath newydd o fwyd – 
ymchwil
Mae ymchwil newydd gan 
Sefydliad y Gwyddorau Biolegol, 
Amgylcheddol a Gwledig ym Mhrifysgol 
Aberystwyth yn dangos bod sborion bara’n 
gallu cael eu heplesu a’u troi’n fwyd maethlon, 
sy’n fodd i fynd i’r afael â gwastraff poptai, 
sy’n broblem fyd-eang. Ar hyn o bryd, mae 
10% o’r 185 miliwn tunnell o fara a gaiff ei 
bobi bob blwyddyn yn cael ei wastraffu, ac 
mae llawer o hwnnw’n ddiogel i’w fwyta ond 
yn amhosibl ei werthu. 

Yr astudiaeth hon yw’r un gyntaf i ddangos 
bod modd cyfuno bara â sudd glaswellt 
llawn maethynnau, a’i eplesu i greu proteinau 
amgen gan ddefnyddio ffyngau a ddefnyddir 

fel rheol i gynhyrchu tempe. 
Gellid cynnwys y proteinau 
mewn cynnyrch yr ychwanegir 
maethynnau ato, megis bara a 
selsig. 
Meddai Dr David Bryant: “Mae’r 

gwaith ymchwil hwn yn cynnig ffordd i ni 
fynd i’r afael â gwastraff bwyd, sy’n broblem 
fyd-eang gynyddol, a hynny drwy eplesu. 
Y defnydd a wneir o laswellt yw’r rheswm 
pam y mae’r canfyddiadau hyn yn torri tir 
newydd. Gogoniant y dull hwn yw ei fod yn 
gallu defnyddio’r planhigyn cyffredin hwn i 
droi gwastraff yn fathau newydd o fwyd ar 
gyfer poblogaeth gynyddol y byd.”

Mae’r ymchwil yn defnyddio cyfleuster 
bioburo ar raddfa beilot, yn pwysleisio eplesu 
solidau mewn modd caredig i’r amgylchedd, 
a’r bwriad yw gwella blas y proteinau hynny.

Gwyddonwyr i archwilio 
pam y mae rhewlif 
Everest yn cynhesu
Mae tîm o ymchwilwyr wrthi’n gorffen 
eu paratoadau ar gyfer taith i Fynydd 
Everest yn Nepal i archwilio pam y 
mae’r iâ ar un o rewlifoedd mwyaf 
eiconig y mynydd mor agos i’r pwynt 
toddi. Maent yn credu bod pelydriad 
dwys o’r haul yn peri i’r iâ doddi, er 
bod y tymheredd o dan y rhewbwynt. 
Os yw eu damcaniaeth yn gywir, gallai’r 
broses hon fod yn digwydd hefyd ar 
rewlifoedd eraill ar draws yr Himalaya, 
y mae eu dŵr tawdd yn cynnal miliynau 
lawer o bobl islaw.

Bydd y daith yn mynd â nhw i mewn 
i’r Cwm Gorllewinol, lle bydd yr 
ymchwilwyr yn gweithio ar uchder 
sydd dros chwe chilomedr uwchlaw 
lefel y môr a hanner cilomedr uwchlaw 

Gwersyll Cyntaf Everest. Yno, byddant 
yn drilio i mewn i’r rhewlif ac yn 
defnyddio’r tyllau turio i gofnodi 
tymheredd yr iâ. 

Bydd yn rhaid iddynt  groesi 
Rhewgwymp Khumbu – a ystyrir yn un 
o’r rhannau mwyaf heriol ar lwybr De 
Col i gopa Everest – a bydd eu hoffer 
yn cael eu cludo gan hofrennydd. Ar 
ôl cyrraedd, byddant yn gwersylla ar iâ 
lle bydd y tymheredd yn disgyn islaw 
-10 °C yn ystod y nos.

N o d  y r  y m c h w i l  y w  g w e l l a 
dealltwriaeth o brosesau rhewlifoedd 
yn fyd-eang, ac mae’n rhan o fenter 
diogelu rhewlifoedd a noddir gan y 
Cenhedloedd Unedig. Caiff y prosiect 
ei ariannu gan Gyngor Ymchwil yr 
Amgylchedd Naturiol ac mae’n golygu 
cydweithio â phrifysgolion yn Norwy 
a Sweden.

Taith newydd i greu 
diffygion llwyr ar yr 
haul yn y gofod
Mae gwyddonwyr  yn yr 
Adran Ffiseg ym Mhrifysgol 
Aberystwyth yn gweithio ar 
lansio llong ofod a fydd yn 
eu galluogi i weld atmosffer 
yr Haul yn fanylach nag erioed 
o’r blaen.

Bydd y daith, a elwir yn Daith 
Argelu’r Haul a Alluogir gan 
y Lleuad (Moon-Enabled 
Solar Occultation Mission), 
yn galluogi tîm rhyngwladol 
o ymchwilwyr i astudio’r 
amodau sy’n creu stormydd 
heulol, a fydd yn gwella ein 
gallu ar y Ddaear i lunio 
rhagolygon tywydd y gofod.

Bydd y llong ofod yn hedfan 
ar lwybr hynod a alluogir gan 
atyniad disgyrchol y Ddaear, 
yr Haul a’r Lleuad, a bydd yn 
defnyddio cysgod y Lleuad i 
ail-greu diffyg llwyr ar yr haul 
yn y gofod unwaith bob mis 
lleuadol – diffyg a fydd yn 

Herio’r stori a adroddir yn draddodiadol am y Cymry ym Mhatagonia
Mae llyfr newydd gan Dr Lucy Taylor o Brifysgol 
Aberystwyth yn herio’r naratif sydd wedi’i 
ramanteiddio am y Cymry a ymsefydlodd ym 
Mhatagonia, ac mae’n datgelu ochr fwy tywyll i 
sefydlu’r Wladfa.

Mae Global Politics of Welsh Patagonia yn 
defnyddio ffynonellau archifol yn Sbaeneg, 
yn Gymraeg ac yn Saesneg i droi’r myth bod y 
berthynas rhwng y Cymry a’r brodorion yn un 
gwbl gytûn ar ei ben.

Mae’n tynnu sylw at safbwyntiau’r cymunedau 
Tehuelche a Mapuche, ac yn archwilio’r rôl a 
chwaraeodd yr arloeswyr o Gymru wrth i’r 
Ariannin greu cenedl ddiwedd y bedwaredd 
ganrif ar bymtheg. 

Nod Dr Taylor, Uwch-ddarlithydd sy’n arbenigo 
mewn astudiaethau Lladin-Americanaidd, yw 
taflu goleuni ychydig yn wahanol ar hanes ac 
ar y cymhlethdodau sy’n rhan o gydberthnasau 
ymsefydlwyr trefedigaethol. Meddai, “Mae fy 
llyfr yn gwahodd darllenwyr i feddwl y tu hwnt 
i’r straeon confensiynol sydd mor gyfarwydd i 
ni i gyd, gwrando ar leisiau pobl frodorol o’r 
gorffennol, ac ystyried sefyllfa gymhleth Cymru 
fel gwlad a drefedigaethwyd gartref ond a fu’n 
gyfrifol am drefedigaethu Patagonia.”

Mae ei hymchwil yn ceisio dylanwadu ar 
y cwricwlwm hanes newydd yng Nghymru 
a chyfrannu i drafodaethau am ddad-
drefedigaethu a gwrth-hiliaeth.

para tua 50 munud.

Mae’r diffygion llwyr ar yr haul 
a welir o’r Ddaear yn fyrrach o 
lawer ac yn para rhwng 10 eiliad 
a 7.5 munud yn unig. Bydd 
creu diffyg hirach yn y gofod 
yn galluogi tîm y daith i gael 
mesuriadau a lluniau uchel eu 
hansawdd o goron yr Haul, a 
fydd yn llenwi bylchau yn ein 
dealltwriaeth bresennol o’r 
prosesau ffisegol sy’n digwydd 
yn atmosffer yr Haul ac sy’n 
arwain at dywydd y gofod.

Nid yw tywydd y gofod yn 
beryglus i bobl nac anifeiliaid 
a r  y  D d a e a r  o n d  g a l l 
ffagliadau ac echdoriadau o’r 
Haul, a elwir yn alldafliadau 
màs coronaidd, amharu’n 
ddifrifol ar y gridiau pŵer, y 
lloerennau a’r technolegau 
cyfathrebu eraill y mae’r 
gymdeithas fodern yn dibynnu 
arnynt.

Pros iect  b lwyddyn yw’ r 
astudiaeth ar ddichonolrwydd 
y daith, ac fe’i hariennir gan 
Asiantaeth Ofod y DU.

Ymchwil i wefusau 
hollt a allai leihau 
llawdriniaethau i blant
Mae gwaith ymchwil gan yr Adran 
Gyfrifiadureg yn ceisio helpu plant sy’n 
cael eu geni â gwefus a thaflod hollt i 
osgoi gorfod cael sawl llawdriniaeth wrth 
iddynt dyfu. Mae’r cyflwr yn effeithio ar 
oddeutu un o bob 700 o fabanod, ac yn 
aml bydd angen llawdriniaeth adluniol 
yn gynnar a llawdriniaethau pellach yn 
ddiweddarach i wella golwg yr wyneb 
ac aliniad yr ên.

Dan arweiniad yr Athro Reyer 
Zwiggelaar, mae’r tîm yn defnyddio 
modelau 3D a dysgu gan beiriannau 
i ragfynegi canlyniadau hirdymor 
llawdriniaethau. Gall y dechnoleg 
hon adnabod patrymau twf pwysig yng 
ngheg y babi, a helpu i leihau achosion 
o “dwf gwael” sy’n golygu bod angen 
mwy o lawdriniaethau.

Mae’r ymchwil yn manteisio ar 
arbenigedd a phrofiad llawfeddyg 
clinigol ac orthodeintydd sydd wedi 
gweithio ers blynyddoedd lawer gyda 
chleifion ifanc sydd â gwefus a thaflod 
hollt.

Bydd cam nesaf y gwaith ymchwil yn 
canolbwyntio ar adeiladu modelau 

rhagfynegi 3D, a bydd angen cyfres o 
dreialon clinigol cyn y gellir defnyddio’r 
dechnoleg yn feddygol.

Mae’r gwaith ar wefusau a thaflodau 
hollt yn adeiladu ar flynyddoedd o 
arbenigedd mewn prosesu delweddau 
meddygol yn yr Adran Gyfrifiadureg ym 
Mhrifysgol Aberystwyth, sydd wedi bod 
o fudd at wahanol ddibenion ym maes 
gofal iechyd, sy’n cynnwys dadansoddi 
canser y fron a chanser y prostad.

Mae’r gwaith ymchwil wedi cael cyllid 
gan Sefydliad VTCT, sef elusen sy’n 
ariannu ymchwil ar gyfer pobl sy’n 
byw gyda gwahaniaeth y gellir ei 
weld, yn ogystal â chyllid gan Brifysgol 
Aberystwyth.

Enghraifft o fodel 3-D o blentyn pedwar mis 
oed a aned â gwefus a thaflod hollt. Mae’r 
lliwiau’n nodi gwahanol fannau anatomegol 
a allai fod yn gyfrifol am y twf gwael yng 
nghanol yr wyneb a geir mewn tuag 20% o 
blant o’r fath ar ôl triniaeth atgyweirio.

https://www.uwp.co.uk/book/global-politics-of-welsh-patagonia/

Mae gwyddonwyr yn Adran 
y Gwyddorau Bywyd wedi 
ymuno ag Ymddiriedolaeth 

Natur De a Gorllewin Cymru 
(WTSWW) ar gyfer prosiect Ditectifs 
Diet Dolffiniaid i fynd i’r afael â 
bylchau gwybodaeth allweddol 
sy’n gysylltiedig â bioleg ac ecoleg 
y creaduriaid gwych a phwysig 
hyn mewn prosiect a ariennir 
gan Gronfa Rhwydweithiau Natur 
Llywodraeth Cymru, dan arweiniad 
Dr Sarah Perry (WTSWW) a Dr David 
Wilcockson a Dr Niall McKeown ym 
Mhrifysgol Aberystwyth.

Mae Dr Perry a’i thîm, gan gynnwys gwirfoddolwyr 
brwdfrydig, wedi bod yn arolygu’r dolffiniaid trwynbwl 
(Tursiops) ers tua 20 mlynedd gan ddefnyddio amrywiaeth 
o ddulliau gan gynnwys recordiadau gweledol ar y lan ac 
mewn cychod a recordiadau sain tanddwr (hydroffonau). 
Er bod hyn wedi rhoi dirnadaeth ddigynsail o ecoleg ac 
ymddygiad y rhywogaethau, mae llawer o agweddau ar 
eu hymddygiad o dan y dŵr yn dal i fod yn anhysbys. 
Efallai yn fwy trawiadol, ychydig o wybodaeth empirig, 
os o gwbl, sydd am yr hyn y mae’r rhywogaeth yn ei fwyta. 
Nod y prosiect Ditectifs Diet Dolffiniaid, fel y mae ei enw’n 
awgrymu, yw cyfuno dulliau genetig arloesol a galw ar 
aelodau’r gymuned i bennu pa eitemau ysglyfaeth y mae 

ein dolffiniaid trwynbwl yn bwydo 
arnynt trwy gydol y flwyddyn. 

Mae’r tîm o fiolegwyr morol yn 
Aberystwyth yn defnyddio’r dulliau 
bioleg foleciwlaidd diweddaraf i 
helpu i ddatrys dirgelwch diet y 
dolffiniaid. Un dull allweddol yw 
samplu carthion (baw) dolffiniaid 
ac echdynnu DNA o’r sampl honno i 
ddatgelu pa rywogaethau a gafodd 
eu bwyta. Nid yw hon yn dasg syml ac 
mae angen sgiliau penodol Dr Perry 
a’i thîm sydd wedi’u hyfforddi i ddod 
yn ddigon agos at y dolffiniaid heb 
achosi straen i’r anifail. Pan fônt yn 

agos at y dolffiniaid, maent yn defnyddio rhwyd rwyll fân 
arbennig ac maent wedi gallu casglu samplau ysgarthol ar 
gyfer tîm Aberystwyth. Yna mae’r samplau hyn yn cael eu 
dadansoddi yn y labordy gan Dr Hannah Vallin, arbenigwr 
mewn codio bar DNA amgylcheddol fel y’i gelwir. Mae 
Dr Vallin yn tynnu DNA o’r sampl. Mae’r echdyniad hwn 
yn cynnwys cawl o DNA o bob rhywogaeth a lyncwyd. 
Gan ddefnyddio dilyniannu’r genhedlaeth nesaf, gallwn 
nodi codau bar DNA pob rhywogaeth o fewn y cawl hwn 
i ganfod pa rywogaethau sydd wedi’u bwyta. 

Ond nid yw’r defnydd o ddulliau genetig yn gorffen yma. 
Wrth i unigolion symud trwy eu hamgylcheddau maent yn 
diosg deunydd cellol. Mae dilyniannu DNA o’r ‘amgylchedd’ 

Ditectifs Diet Dolffiniaid

NODWEDD
hwn yn cyflwyno’r posibilrwydd o nodi 
pa rywogaethau sydd mewn ecosystem a 
sut y gallant fod yn defnyddio’r gwahanol 
gynefinoedd. Er mwyn manteisio ar y 
potensial hwn, rydym yn casglu samplau 
dŵr ledled Bae Ceredigion. Mae DNA yn 
cael ei echdynnu o’r samplau dŵr hyn 
ac mae’r DNA amgylcheddol yn cael ei 
ddilyniannu i nodi pa rywogaethau sydd 
mewn lleoliadau gwahanol, a phryd? Mae’r 
gwaith hwn yn cael ei ategu gan ddulliau 
eraill. Er enghraifft, gyda chymorth Dr 
Neil Cook, mae’r tîm yn lleoli fideos 
tanddwr le mae dolffiniaid yn gyffredin. 
Mae’r dadansoddiad BRUV (“Baited 
Underwater Video”) hwn yn strategaeth 
feintiol i ddiffinio cymunedau o bysgod a 
rhywogaethau eraill yn yr ardal. Unwaith 
eto, mae hwn yn ymchwil trwy gydol y 
flwyddyn ac mae’r cyfuniad o dechnegau 
yn taflu goleuni nid yn unig ar yr hyn y 
mae’r dolffiniaid yn ei fwyta, ond hefyd ar 
brosesau sylfaenol eraill, megis patrymau 
defnyddio cynefinoedd rhywogaethau. Mae’r manylder 
hwn yn ddigynsail ond mae ei angen ar frys ar gyfer 
rheolaeth a chadwraeth seiliedig ar ecosystemau, gan 
fod Bae Ceredigion, yn anffodus, yn rhan o arfordir y DU 
nad yw’n cael ei ymchwilio iddo’n ddigonol. 

Yn ddamweiniol, cafwyd recordiad fideo o’r siarc angel 
(Squatina squatina) ei dynnu nid nepell o Aberystwyth. 
Prin iawn y mae’r siarc gosgeiddig hwn, sy’n edrych fel 
cath fôr, gydag “adenydd” dwyfronnol mawr wedi cael 
ei recordio. Mae’r tîm nawr yn cadarnhau’r canlyniadau 
fideo hyn gyda dadansoddiad eDNA.

Dr David Wilcockson
“Mae ein tîm yn falch iawn o fod yn bartner ar y prosiect 
ymchwil cyffrous hwn. Mae ein harbenigedd ym maes 
geneteg foleciwlaidd a bioleg forol yn cydblethu â gwaith 
monitro a chadwraeth rhagorol yr Ymddiriedolaeth Natur 
a dylai ddatgelu rhai hen gyfrinachau am fioleg dolffiniaid.”

“Yr hyn sy’n wirioneddol gyffrous i ni, ar wahân i 
ddarganfod mwy am yr hyn y mae dolffiniaid yn ei fwyta 
a’u hymddygiad, yw’r ffaith ein bod ni’n cynnwys y cyhoedd 
yn y gwaith hwn. Nhw yw’r ‘ditectifs dolffiniaid’ ac rydym 
yn gobeithio y bydd hyn yn darparu llwybr arall lle gallant 
deimlo mwy o gysylltiad â’u hamgylchedd lleol ac annog 
gweithgareddau cadwraeth y tu hwnt i’r prosiect.”

Dywedodd yr Athro Niall McKeown (ar Sky News). Dylai’r 
prosiect hwn fod yn esiampl i eraill. Nid yn unig ein 
bod yn ymdrechu i gryfhau ymdeimlad o stiwardiaeth 
amgylcheddol yn y cymunedau lleol ond rydym 
hefyd yn darparu gwybodaeth y gellir ei chymhwyso’n 

uniongyrchol i gadwraeth a rheolaeth. Mae 
ein hecosystemau’n fregus ac yn wynebu 
nifer o fygythiadau. Rhaid i gadwraeth 
effeithiol gael ei phrofi gan wyddoniaeth, 
ei phweru gan bobl.  

Dr Hannah Vallin
“Mae’n gyffrous iawn bod yn rhan o 
brosiect sy’n cyfuno cymaint o wahanol 
agweddau ar ymchwil o arolygon mewn 
cychod allan ar Fae Ceredigion i waith 
labordy a dadansoddi data yn ôl ar y lan. 
Mae Bae Ceredigion yn lle mor arbennig 
gydag amrywiaeth anhygoel o fywyd 
morol, ond mae yna lawer o bethau nad 
ydym yn eu deall yn llawn am sut mae 
dolffiniaid yn byw ac yn rhyngweithio â’u 
hamgylchedd a’u rhywogaethau ysglyfaeth. 
Trwy ddefnyddio technegau DNA modern, 
gallwn gael darlun newydd o’r hyn y mae 
dolffiniaid yn ei fwyta a’r ysglyfaeth sydd 
ar gael iddynt. Yr hyn sy’n gwneud y 
prosiect hwn hyd yn oed yn fwy gwerth 

chweil yw’r cyfle i rannu ein gwaith gyda’r cyhoedd trwy 
ddigwyddiadau ymgysylltu, gan helpu mwy o bobl i gysylltu 
â’r bywyd gwyllt anhygoel ar garreg eu drws. Edrychaf 
ymlaen at y cyfleoedd cyffrous ar gyfer y monitro morol 
i’r dyfodol y gall eDNA eu cynnig fel techneg aur y ganrif 
ar gyfer gwyddor yr amgylchedd.”

Dywedodd Dr Sarah Perry, Rheolwr Cadwraeth ac 
Ymchwil Morol yn Ymddiriedolaeth Natur De a 
Gorllewin Cymru:
“Rydym wrth ein bodd i fod yn arwain y prosiect arloesol 
hwn, gan ddefnyddio DNA amgylcheddol (eDNA) a 
thechnegau genetig arloesol i ddatrys dirgelion ecoleg 
dolffiniaid trwynbwl ym Mae Ceredigion. Mae’r prosiect 
hwn yn ymdrin â maes ymchwil yr ydym wedi dyheu i 
ddechrau arno dros y degawd diwethaf ac rydym yn 
gyffrous ei fod wedi dwyn ffrwyth ar adeg pan mae’n 
bwysicach nag erioed i ni adeiladu ar ein gwybodaeth 
am y rhywogaethau yn y dyfroedd o’n cwmpas.

“Bydd ein ffocws ar ddeall diet dolffiniaid, deinameg 
y boblogaeth a rhyngweithiadau â rhywogaethau 
ysglyfaethus trwy ddulliau ymchwil arloesol nid yn unig 
yn llywio strategaethau cadwraeth hanfodol ond hefyd 
yn cynnwys y gymuned yn weithredol. Mae’r prosiect 
hwn yn ymdrech gydweithredol, sy’n uno gwyddoniaeth 
a chymuned ar gyfer dyfodol cynaliadwy.”

Yn rhan o’r prosiect, bydd cyfres o ddiwrnodau 
gwyddoniaeth cymunedol yn rhoi cyfleoedd i bobl leol 
ddysgu mwy am yr astudiaeth ymchwil ac yn helpu i 
gasglu data ychwanegol am boblogaeth dolffiniaid Bae 
Ceredigion.

Rydym yn ffodus iawn ym Mhrifysgol Aberystwyth i fod wedi ein lleoli ar lannau Bae 
Ceredigion, darn hardd o Arfordir Cymru ac yn gartref i lu o anifeiliaid a phlanhigion morol. 
Efallai fod yr ardal yn fwyaf adnabyddus am ei dolffiniaid a’i llamhidyddion eiconig. Yn 
ogystal â denu miloedd lawer o ymwelwyr bob blwyddyn sydd o fudd i economïau lleol, mae 
arwyddocâd diwylliannol y rhywogaethau hyn yn ganolog i feithrin meddylfryd cadarnhaol 
ynghylch natur ac ymdeimlad o gysylltiad rhwng pobl a natur.



Yr atriwm newydd o Stryd y Brenin.

Mae’r gwaith ar y ganolfan astudio newydd i 
fyfyrwyr bron â’i gwblhau.

Codwyd y paneli gwydr ar gyfer to 
newydd y Cwad i’w lle gan graen.

Yr olygfa o ogledd Seddon o’r gwaith ar yr atriwm newydd, sydd wedi cyrraedd y 7fed lefel, a’r lefel uchaf, yn ddiweddar.

Ysgrifennwyd cryn dipyn am y llu o newidiadau 
radical a ddaeth i ran yr Hen Goleg ers i’r safle, 
gan gynnwys Tŷ’r Castell a gynlluniwyd gan Nash 

a’i adeiladu gan Syr Uvedale Price ym 
1791/2, gael ei brynu gan yr entrepreneur 
rheilffyrdd Thomas Savin ym 1864.   

Yn wreiddiol, adeilad Gwesty’r Castell 
ydoedd, a thros gyfnod o 20 mlynedd 
aeth John Pollard Seddon, sef pensaer 
Savin, ati i ailbwrpasu’r adeilad at 
ddefnydd y Brifysgol. Ailddatblygodd yr 
hyn a elwir heddiw yn Dde Seddon i greu 
bloc gwyddoniaeth fel rhan o’r gwaith 
i ailadeiladu llawer o’r safle ar ôl y tân 
mawr ym 1885.   

Dymchwelwyd Tŷ’r Castell ei hun yn y 1890au i wneud 
lle i gyfleusterau gwyddoniaeth newydd a ddyluniwyd 
gan y pensaer o Gaerliwelydd, C J Ferguson, a thrwy 
wneud hynny, unwyd rhannau gogledd a de Seddon am 
y tro cyntaf. 

Ar ôl gwasanaethu anghenion academaidd y Brifysgol 
am bron i 150 mlynedd, mae’r adeilad rhestredig Gradd 1, 
ynghyd â’r filâu Sioraidd a ddaeth yn rhan o’r Brifysgol ym 
1901 fel ei neuadd breswyl gyntaf i fyfyrwyr gwrywaidd, yn 
cael eu trawsnewid yn ganolfan ddiwylliannol a chreadigol 
newydd o bwys a fydd yn rhoi hwb economaidd sylweddol 
i Aberystwyth a chanolbarth Cymru. 

Wrth wireddu’r weledigaeth ar gyfer yr Hen Goleg fel lle 
addas i’r unfed ganrif ar hugain, mae’r tîm ar y safle yn 
cadw’r cydbwysedd rhwng parchu treftadaeth bensaernïol 
un o adeiladau mwyaf arwyddocaol Prydain o’r bedwaredd 
ganrif ar bymtheg a’r angen am foderneiddio. 

– gwireddu’r weledigaeth

Yr Hen Goleg

Fe’u hadeiladwyd o dywodfaen a 
chalchfaen ac maent yn dangos 
creithiau’r amgylchedd morol garw.   
Mae 17 ohonynt i gyd, rhai yn pwyso 
dros 10 tunnell a cherrig unigol yn 
pwyso dros chwarter tunnell. 

Mae rhai wedi’u hail-bwyntio a’u 
glanhau’n ofalus yn y fan a’r lle ac eraill 
wedi’u datgymalu a’u hailadeiladu, 
gan ddefnyddio cerrig wedi eu torri 
o’r newydd yn lle’r rhai gwreiddiol a oedd wedi diraddio 
gormod. 

Mae’r gwaith o adnewyddu’r tŵr, sydd wedi’i orchuddio 
â sgaffaldiau dros yr haf, yn mynd rhagddo’n dda.  Yn 
wir, mae’r sgaffaldiau yn un o ryfeddodau’r prosiect hwn.  
Mae iddynt 93 cilomedr o diwbiau, 17,600 o fyrddau pren 
a 138,000 o ffitiadau ac maent wed’u cynllunio i brin 
gyffwrdd â’r garreg addurniadol ar y tu allan. 

Y tu mewn i Dde Seddon, mae’r gwaith bron â chael 
ei gwblhau ar y Ganolfan Menter Busnes newydd 
a’r swyddfeydd ymchwil ac astudio i fyfyrwyr, a’r 
gwasanaethau yn cael eu gosod ar hyn o bryd.  

Cipolwg byr yn unig yw hwn ar yr hyn sydd eisoes 
wedi’i gyflawni gan un o’r prosiectau treftadaeth mwyaf 
uchelgeisiol yn y DU ar hyn o bryd.  Mae’r gwaith yn 
datblygu’n sylweddol bob wythnos wrth i ni roi bywyd 
newydd i’r Hen Goleg.  

Gallwch ddilyn y datblygiadau 
diweddaraf ar sianeli cyfryngau 
cymdeithasol y prosiect - Facebook 
( H e n  G o l e g )  a c  I n s t a g r a m 
(oldcollegehengoleg) - lle rhoddir 
diweddariadau’n wythnosol.  Mae 
newyddion ac erthyglau nodwedd 
hefyd yn cael eu cyhoeddi ar adran 
newyddion gwefan yr Hen Goleg  
www.aber.ac.uk/cy/oldcollege. 

Roedd haelioni’r rhoddion, bach a mawr, gan bobl Cymru, 
ceiniogau’r werin, wedi galluogi’r Hen Goleg i agor ym 
1872 a’i ail adeiladu ar ôl y tân trychinebus ym 1885. 

Hyd yn hyn, Apêl yr Hen Goleg yw’r ymdrech fwyaf 
uchelgeisiol i godi arian ers ein sefydlu, ac rydym yn 
ddiolchgar iawn am haelioni ein rhoddwyr a’n partneriaid 
o bob cwr o’r byd, sydd wedi ein galluogi i gyflawni 
cymaint eisoes. 

Mae cymhlethdod adnewyddu’r adeilad hanesyddol 
godidog hwn, ynghyd â ffactorau allanol, wedi arwain 
at gostau uwch; am y rheswm hwn ac ar y pwynt 
tyngedfennol hwn yn y prosiect, rydym yn eich gwahodd 
i gyfrannu heddiw trwy ymweld â’n gwefan neu gysylltu 
â’n swyddfa codi arian. 

Rydym angen £360k arall i gyrraedd ein targed codi 
arian. Bydd eich cyfraniad, o unrhyw faint, yn ein helpu 
i groesi’r llinell derfyn a sicrhau’r adeilad annwyl hwn i 
genedlaethau’r dyfodol, yn glod i’r canolbarth a’r Brifysgol.

Mae’r gwaith ar yr atriwm newydd wedi 
cyrraedd cam arwyddocaol. Yr atriwm 
oedd ffocws yr erthygl am yr Hen Goleg 
a welwyd yn PROM 2024.   Yn rhan 
allweddol o ddarparu mynediad i bob 
lefel o’r Hen Goleg am y tro cyntaf, 
mae chwe llawr a tho’r atriwm bron 
wedi’u cwblhau a pharatoadau ar waith 

i dderbyn y strwythur dur a fydd yn cynnal yr ystafell 
ddigwyddiadau newydd ddramatig sydd â thalcen gwydr 
yn cynnig golygfeydd godidog dros fae Ceredigion. 

Bydd 2025 yn aros yn hir yn y cof am y cyfnodau 
estynedig o dywydd braf a gafwyd.  Fry ar y toeau, mae 
cynnydd rhagorol wedi’i wneud o ran ail osod y llechi ar 
y goleddfau, y cafnau a’r tyredau niferus, gan gynnwys 
tri thyred De Seddon.  

Gosodwyd ‘to gwastad’ newydd hefyd dros Dde Seddon 
sy’n golygu bod y sgaffaldiau sydd wedi cuddio un o 
nodweddion diffiniol yr Hen Goleg, y mosaig dadleuol gan 
Charles F. A. Voysey, yn cael eu tynnu darn wrth ddarn.  

Mae gan y Cwad do newydd hefyd. Disgrifiwyd y Cwad 
gan yr hanesydd Dr E L Ellis fel man sydd â’i “gyfraniad yr 
un mor bwysig i addysg myfyrwyr Aberystwyth ag unrhyw 
ddarlithfa neu labordy”.  

Fe’i gelwid yn wreiddiol yn “goridor y coleg” ac roedd 
yn agored i’r elfennau. Cyfrannwyd £500 gan ariannwr o 
Aberystwyth, W T Jones, tuag at osod to a nenfwd baril 
gromennog addurnedig ym 1889/90, gan greu’r Cwad 
rydym ni’n ei adnabod.  

Bydd dau lwybr cerdded newydd o dan y to newydd sy’n 
cysylltu adain Stryd y Brenin ac adain Promenâd yr Hen 
Goleg yn rhoi persbectif newydd a dramatig i ymwelwyr 
o nenfwd hyfryd y Cwad gyda’i wydr lliw.  

Mae heriau niferus ac amrywiol ynghlwm wrth adfer 
adeilad rhestredig Gradd I.  Mae’r simneiau a oedd yn 
awyru tua 140 o leoedd tân a ddefnyddiwyd i wresogi’r 
Hen Goleg yn sefyll yn falch ac yn diffinio’r gorwel.  

Bydd modd gweld nenfwd y Cwad oddi 
uchod pan fydd y gwaith wedi ei orffen.

https://www.aber.ac.uk/cy/oldcollege/
https://www.aber.ac.uk/cy/oldcollege/news/news-article/title-270018-cy.html
https://www.aber.ac.uk/cy/oldcollege/news/news-article/title-279851-cy.html
https://www.aber.ac.uk/cy/oldcollege/news/news-article/title-267962-cy.html
https://www.aber.ac.uk/cy/oldcollege/news/news-article/title-267962-cy.html


Dathlu 150 mlynedd:  
adran y Gymraeg ac 
Astudiaethau Celtaidd

Ymunodd yr arwr operatig Bryn Terfel â 
chantorion ifanc disglair mewn cyngerdd 
i ddathlu 150 mlynedd ers sefydlu Adran y 

Gymraeg ac Astudiaethau Celtaidd ym Mhrifysgol 
Aberystwyth ym mis Gorffennaf 2025.
Yn ymuno â’r  canwr byd-enwog oedd 
Archdderwydd Cymru, yr Athro Mererid Hopwood, 
a’r pianydd Zoe Smith.

Roedd y cyngerdd yn cynnwys caneuon gan rai o 
gyfansoddwyr mwyaf blaenllaw Cymru a geiriau 
gan rai o feirdd mwyaf adnabyddus y wlad.

Dros y blynyddoedd, mae Bryn Terfel, sy’n Gymrawd 
Prifysgol Aberystwyth, a Mererid Hopwood wedi 
cydweithio ar amryw o gyngherddau.  Ym mis 
Tachwedd y llynedd, ar y cyd â Choleg Cerdd a 
Drama Cymru, bu’r ddau’n dathlu gwaith rhai o 
gyfansoddwyr nodedig Cymru, yn benodol Meirion 
Williams, mewn perfformiad o’r enw ‘Pan ddaw’r 
nos’.

Roedd Meirion Williams yn un o fyfyrwyr mwyaf 
blaengar Adran Gerddoriaeth Aberystwyth lle bu’n 
astudio o dan gyfarwyddyd Henry Walford Davies 
ar ddechrau’r 1920au.

Wrth i Adran y Gymraeg ac Astudiaethau Celtaidd 
nodi ei phen-blwydd yn 150, manteisiwyd ar gyfle i 
ddod â ‘Pan ddaw’r nos’ i Aberystwyth ac i raglen 
Gŵyl Gerdd yr haf (Musicfest) gyda chyfuniad 
newydd o ganeuon.

Meddai Pennaeth Adran y Gymraeg ac 
Astudiaethau Celtaidd Prifysgol Aberystwyth, 
Dr Rhianedd Jewell:

“Fe wnaethon ni gynnal y cyngerdd arbennig 
hwn i nodi pen-blwydd Adran y Gymraeg ac 
Astudiaethau Celtaidd yn 150 oed. Roedd yn  gyfle 
i groesawu cyn-fyfyrwyr, myfyrwyr presennol a 
darpar fyfyrwyr i ddathlu hanes hir a llewyrchus 

yr Adran a phwysigrwydd geiriau, barddoniaeth a 
cherddoriaeth i’n gwaith.”

Pan y’i sefydlwyd ym 1872, Aberystwyth oedd y 
Coleg Prifysgol cyntaf yng Nghymru, a phenodwyd 
ei Hathro Cymraeg cyntaf, Daniel Silvan Evans, 
ym 1875. 

Mae Adran y Gymraeg ac Astudiaethau Celtaidd 
Prifysgol Aberystwyth yn gallu hawlio rhai o 
lenorion ac ysgolheigion mwyaf disglair Cymru yn 
rhan o’i hanes, gan gynnwys  T. H. Parry-Williams, 
T. Gwynn Jones, D. Gwenallt Jones (‘Gwenallt’), 
Bobi Jones a Mihangel Morgan.

Ers y 1980au, mae llu o fyfyrwyr yr Adran 
wedi ennill prif wobrau llenyddol Eisteddfod 
Genedlaethol yr Urdd a’r Eisteddfod Genedlaethol.

Ymhlith cyn-fyfyrwyr yr Adran sy’n awduron 
Cymraeg blaenllaw y mae Robin Llywelyn, William 
O. Roberts, Myrddin ap Dafydd, Iwan Llwyd, Twm 
Morys, Lleucu Roberts, Meleri Wyn James, Catrin 
Dafydd, Marged Tudur, Carwyn Eckley ac Iestyn 
Tyne.

Ychwanegodd yr Athro Mererid Hopwood o 
Brifysgol Aberystwyth:

“Roedd y cyngerdd yn gyfle i ddathlu gwaith rhai 
o feirdd enwocaf Cymru sydd wedi ysbrydoli 
cyfansoddwyr cerdd ar hyd y canrifoedd ac sydd 
wedi bod yn gonglfaen i astudiaethau’r Adran.

“Clywsom gerddi gan lenorion megis T Gwynn 
Jones, sydd â chysylltiadau uniongyrchol â’r 
Adran, ynghyd â gwaith beirdd adnabyddus eraill 
megis Elfed, Crwys, Ceiriog ac Eifion Wyn. Roedd 
y cyngerdd yn cyfosod y caneuon hyn o Gymru 
â chaneuon o’r Almaen, Ffrainc ac Awstria ac yn 
gyfle i fwynhau athrylith Bryn Terfel ochr yn ochr 
â rhai o leisiau gorau myfyrwyr Coleg Cerdd a 
Drama Cymru.”

Ym mis Rhagfyr 2024, 
cyhoeddodd Prifysgol 
Aberystwyth, gyda balchder, 

enwau’r unigolion cyntaf i dderbyn 
Ysgoloriaethau Isabel Ann Robertson 
- menter newydd ysbrydoledig 
sy’n cefnogi astudiaethau ôl-
raddedig mewn mathemateg, ffiseg a 
chyfrifiadureg.  

Wedi’u hariannu trwy gymynrodd hael 
y diweddar Isabel Ann Robertson, 
mae’r ysgoloriaethau yn cynnig 
cymorth blynyddol i dri myfyriwr 
PhD llawn amser gyda ffioedd dysgu 
a chostau byw, gan helpu i lunio’r 
genhedlaeth nesaf o ymchwilwyr ac 
arloeswyr. 

Anrhydeddu ymrwymiad gydol oes 
i addysg
Roedd Isabel Ann Robertson (née 
Davies) yn eiriolwr brwd dros ddysgu 
ac yn aelod ymroddedig o gymuned 
Prifysgol Aberystwyth.  Ganed Ann 
yn Llundain ym 1932, ac roedd ei 
chysylltiad â’r Brifysgol yn rhychwantu 
cenedlaethau.  Cafodd ei mam, Enid 
Sayers, radd mewn Saesneg yn y 
1920au ac yn ddiweddarach bu’n Is-
lywydd ar Gymdeithas y Cyn-fyfyrwyr.  
Roedd ei thad, C. W. Davies, yn Athro 
ac yn Bennaeth Cemeg.  Cyfrannodd 
ei thad-cu hyd yn oed at adeiladu 
Llyfrgell Genedlaethol Cymru. 

Astudiodd Ann hithau Ffiseg yn 
Aberystwyth, gan raddio gyda BSc 
ym 1954 ac MSc drwy ymchwil ym 
1957.  Roedd hi’n fyfyriwr gweithgar, 
yn cynrychioli’r coleg mewn athletau 
ac yn aelod o’r Clwb Hwylio, lle 
cyfarfu â’i gwr, David Robertson.  Ar 
ôl magu teulu a byw ledled y DU, 
dychwelodd Ann i Aberystwyth yn y 
1980au a gweithiodd fel tiwtor yn yr 
Adran Gyfrifiadureg am 25 mlynedd, 
tan iddi ymddeol yn 2009. 

Safbwynt Ysgolhaig 
Mynegodd El len  Ziu ,  un o ’ r 
ysgolheigion cyntaf, ei diolchgarwch: 

“Mae fy ymchwil yn canolbwyntio ar ofal 
iechyd rhagfynegol trwy system gefell 
digidol dynol sy’n dysgu ei hunan.  Mae’r 
gwaith hwn yn edrych ar sut y gellid ei 
ddefnyddio i roi diagnosis cynnar o 
Diabetes Math 2 a’i atal, yn ogystal â 
system wyliadwriaeth weithredol wedi’i 
theilwra i’r unigolyn ar gyfer canser y 
prostad.  Ar ôl cwblhau fy holl raddau 
yn Aberystwyth, rwy’n teimlo’n hynod 
falch o fod yn gyd gyn-fyfyriwr fel Ann 
a’r teulu Robertson, ac i barhau â’m 
taith academaidd yma…Roedd cwrdd â’r 
teulu Robertson a rhannu atgofion o Ann 
yn brofiad teimladwy ac ysbrydoledig.  
Roedd yn hyfryd clywed am ei gwaddol 
rhyfeddol, ac rwy’n gobeithio bod fy 
ngwaith yn adlewyrchu’r gwerthoedd 
a’r effaith y byddai hi wedi dymuno eu 
gweld.”

Parhau â Gwaddol Robertson
Mae gwaddol Ann yn parhau nid yn 
unig trwy ei hysgolheictod ond hefyd 
trwy gysylltiadau parhaus ei theulu 
ag Aberystwyth.  Astudiodd ei merch 
Sara yn y Brifysgol rhwng 1978 a 1981, 
a dilynodd ei hwyres Fiona rhwng 2011 
a 2015. 

Mae Ysgoloriaethau Isabel Ann 
Robertson yn dyst i rym parhaol addysg 
a’r effaith ddofn y gall un unigolyn ei 
chael ar genedlaethau o ddysgwyr.  
Maent yn anrhydeddu bywyd wedi’i 
ymroi i wybodaeth, cymuned a chyfle 
– ac yn sicrhau bod ysbryd Ann o 
chwilfrydedd a haelioni yn parhau i 
ffynnu. 

I gael rhagor o wybodaeth am 
Ysgoloriaethau Isabel Ann Robertson 
a sut i wneud cais, ewch i: 
https://www.aber.ac.uk/cy/doctoral-
academy/cyfleoeddariannu/

Os hoffech ddysgu mwy am adael 
gwaddol i Brifysgol Aberystwyth yn 
eich Ewyllys neu os hoffech dderbyn 
pecyn gwybodaeth, cysylltwch â’r 
Tîm Datblygu a Chysylltiadau Alumni 
drwy’r e-bost alumni@aber.ac.uk neu 
ffoniwch +44 1970 621568.

Gwaddol Dysgu: Ysgoloriaethau  
Isabel Ann Robertson

Dathlu’r Ysgolheigion Cyntaf 
Fe wnaeth y myfyrwyr cyntaf i ennill yr 
ysgoloriaeth, David Skelton o’r Adran 
Ffiseg a Trenten Roberts ac Ellen Ziu, 
ill dau o’r Adran Gyfrifiadureg, gyflwyno 
eu gwaith mewn digwyddiad arbennig 
a lywyddwyd gan yr Is-Ganghellor, yr 
Athro Jon Timmis.  Croesawyd teulu a 
chyn-gydweithwyr Ann i’r cyfarfod, gan 
ddathlu ei gwaddol a dyfodol disglair 
yr ysgolheigion sydd bellach yn derbyn 
cymorth ei rhodd. 

Myfyriodd yr Athro Timmis ar yr 
achlysur: 

“Braint oedd cael croesawu teulu 
Ann yn ôl i Aberystwyth i goffáu ei 
chyfraniad i’n Prifysgol ac i gydnabod 
ei chymynrodd hael a sut mae’n ffurfio 
dyfodol gyrfaoedd academaidd ein 
myfyrwyr PhD ac yn eu rhoi ar drywydd 
cadarnhaol am weddill eu hoes.  Fel 
myfyriwr graddedig Cyfrifiadureg fy 
hun, rwy’n hynod ddiolchgar i Ann a’i 
chydweithwyr am greu amgylchedd 
dysgu mor gadarnhaol, am wthio 
ffiniau cyfrifiadureg a rhoi pobl fel fi ar 
drywydd sydd wedi dod â fi yn ôl i Aber 
rai blynyddoedd yn ddiweddarach.” 

Dywedodd Maggie Robertson, merch 
ieuengaf Ann Robertson, a chyn-aelod 
o staff yn yr Adran Gyfrifiadureg: 

“Mae’n hyfryd gweld tri pherson 
ifanc ar ddechrau eu gyrfaoedd 
academaidd.  Rwy’n credu y byddai 
mam wedi teimlo’n freintiedig iawn 
o allu eu cynorthwyo wrth iddynt 
ddechrau ar eu taith, p’un a fyddant yn 
mynd ymlaen i wneud ymchwil neu’n 
mynd â’r wybodaeth a’r sgiliau hynny 
i yrfa wahanol.  Roedd hi wrth ei bodd 
yn gweithio i’r Brifysgol, nid yn unig 
oherwydd mai Aberystwyth ydoedd, 
a’r cysylltiad hir rhwng ei theulu â’r 
sefydliad, ond hefyd y cyfleoedd 
a roddodd iddi.  Roedd mynd i’r 
brifysgol yn beth anarferol pan oedd 
hi’n ifanc, ac ar ôl iddi briodi a chael 
plant, fe wnaeth mynd yn ôl i weithio 
yn y Brifysgol roi bywyd cymdeithasol 
cyfoethog iddi, rhywbeth i gadw ei 
hymennydd i weithio, rhywbeth yr 
oedd yn ei chael yn hynod ddiddorol 
a gwerth chweil, ac yn her gyson a 
roddai foddhad mawr iddi.  Iddi hi, 
nid swydd fu ei gwaith hi yno erioed, 
ond diddordeb.”

Dr Julie Finch

Cymdeithas y 
Cyn-fyfyrwyr

Mae’n bleser gennyf 
gyflwyno fy hun fel 
Llywydd newydd y 

Gymdeithas a mynegi ein diolch 
i’r cyn-Lywydd, Lauren Marks, am 
ei gwaith diflino i’r Gymdeithas 
(efallai y bydd llawer ohonoch 
hefyd yn ei hadnabod o’i chyfnod 
fel Llywydd Undeb y Myfyrwyr). 
Mae’r flwyddyn ddiwethaf wedi 
bod yn un o newid sylweddol i’r 
Brifysgol, ond rydym yn falch bod y 
Gymdeithas ynghyd â’r gefnogaeth 
y mae’n ei gynnig i’r Brifysgol a’i 
myfyrwyr wedi bod yn wastadol 
drwy gydol y cyfnod hwn. Rydym 
wedi gwerthfawrogi cysylltiadau 
parhaus â’r Brifysgol ar sawl lefel 
wahanol.   
Roedd hi’n dda croesawu llawer 
ohonoch yn ôl i Aduniad Blynyddol 
2025 ac rydym yn croesawu eich 
adborth ar yr hyn yr hoffech ei weld 
yn yr Aduniadau hyn. Rydym nawr 
yn edrych ymlaen at ymgysylltu ag 
Undeb y Myfyrwyr ac â myfyrwyr 
presennol a chyn-fyfyrwyr yn 
ystod y flwyddyn i alluogi myfyrwyr 
presennol a myfyrwyr y dyfodol i 
fwynhau yr un profiad gwych o Aber 
ag y cawsom ni i gyd. 
Braint fawr i ni hefyd oedd bod 
Peter a Pat Hancock wedi gofyn 
i’r Gymdeithas ymgymryd â rôl 
gynyddol wrth oruchwylio Cronfa 
Ysgoloriaeth Peter Hancock.   
I’r rhai ohonoch nad ydych efallai’n 
gyfarwydd â’r Ysgoloriaeth, fe’i 
sefydlwyd gan Peter Hancock 
a Pat Pollard i gefnogi 

Myfyrwyr Israddedig haeddiannol, 
mewn angen, sydd mewn perygl o 
beidio â chwblhau blwyddyn olaf 
eu hastudiaethau neu mewn perygl 
o gael eu heffeithio cymaint gan 
galedi ariannol y byddai’n eu hatal 
rhag cyflawni eu potensial. Sbardun 
hyn oedd y ffaith i Peter dderbyn 
bwrsariaeth yn ei flwyddyn olaf 
a’i alluogodd i gwblhau ei radd 
daeareg. Ar ôl gyrfa academaidd 
a masnachol nodedig wedyn, 
rhoddodd Peter a’i wraig Pat (hefyd 
yn gyn-fyfyriwr Aber) swm o arian 
i sefydlu’r Ysgoloriaeth am byth i 
gefnogi myfyrwyr mewn sefyllfa 
debyg  Cronfa Peter Hancock : 
Gwasanaethau Myfyrwyr, Prifysgol 
Aberystwyth  
Mae’r Gymdeithas eisoes yn rhan 
o’r broses ddethol ac yn mentora 
derbynwyr yr ysgoloriaethau ond 
gan fod Peter a Pat yn byw yn 
Seland Newydd, a bellach yn llai 
abl i barhau i ddychwelyd i Aber, 
maent wedi gofyn i’r Gymdeithas 
ymgymryd â rôl fwy gweithredol 
wrth reoli’r Ysgoloriaethau ar eu 
rhan. Mae’n fraint eu bod wedi 
ymddiried ynom i ymgymryd â’r 
rôl ychwanegol hon ar eu rhan, gan 
weithio’n agos â thîm DARO. Mae 
mwy na 50 o fyfyrwyr wedi elwa 
ar yr Ysgoloriaethau hyd yn hyn, 
ac rydym yn gobeithio y gall y 
Gymdeithas helpu i sicrhau bod 
myfyrwyr y dyfodol yn parhau i elwa 
ar y gwaddol arbennig hwn.

Ann Robertson 
gyda’i gŵr David

Cicio’r bar yn 
ystod penwythnos 

Aduniad CCF a 
chyn-fyfyrwyr 2025

Richard Bevins

Côr y Cewri yw un o henebion 
mwyaf eiconig Ewrop. Cafodd 
ei adeiladu gyntaf ddiwedd y 

cyfnod Neolithig, oddeutu 3000 CC, 
ond ychwanegwyd ato a chafodd ei ad-
drefnu yn ystod y 1,500 o flynyddoedd 
yn dilyn hynny. Mae deall o ble y daeth y 
megalithau a ddefnyddiwyd i adeiladu’r 
henebyn yn sail i’n dealltwriaeth o 
boblogaethau Neolithig cynnar, eu 
dosbarthiad a’r modd yr oeddent yn rhyngweithio â’i 
gilydd. Mae Côr y Cewri yn arbennig o bwysig yn y cyd-
destun hwnnw, o ystyried y pellter hir y cafodd rhai o’r 
cerrig eu cludo, sef y ‘cerrig gleision’ fel y’u gelwir. Y 
cerrig hyn sy’n ffurfio Cylch y Cerrig Gleision a Phedol 
y Cerrig Gleision, a bernir mai dyma’r cerrig cyntaf 
a godwyd yng Nghôr y Cewri. Yn wreiddiol roeddent 
yn ffurfio un cylch o 80 o gerrig yn Nhyllau Aubrey fel 
y’u gelwir, oddeutu 3000 CC. Maent yn cyferbynnu â’r 
clogfeini llawer mwy o faint sy’n ffurfio’r Cylch Allanol o 
Glogfeini a’r Bedol Fewnol o Drilithau Clogfeini. Y Bedol 
Fewnol hon yw’r darlun nodweddiadol sydd gan bobl 
o’r cerrig yng Nghôr y Cewri. Ychydig dros 100 mlynedd 
yn ôl, cynigiodd y daearegydd H. H. Thomas fod y cerrig 

gleision yn tarddu o Fynydd Preseli yng ngorllewin 
Cymru, dros 225 o gilomedrau i’r gorllewin o Gôr 

y Cewri, ac ni chafodd y cynnig ei herio 
ac nid ailymchwiliwyd iddo am oddeutu 
80 o flynyddoedd. 

Mae Richard Bevins, a fu’n astudio yn 
Aber o 1971 i 1974 ac sydd erbyn hyn 
yn Athro Er Anrhydedd yn yr Adran 
Daearyddiaeth a Gwyddorau Daear, 
wedi bod yn ailymchwilio i darddiad 
cerrig gleision Côr y Cewri yn ystod 
y 15 mlynedd diwethaf. Yn ystod y 
cyfnod hwnnw, mae wedi cael cwmni’r 

Athro Emeritws Nick Pearce ac yn fwy diweddar Dr Ian 
Saunders, ill dau o’r Adran Daearyddiaeth a Gwyddorau 
Daear, ynghyd ag ystod o wyddonwyr daear eraill o bob 
cwr o’r DU ac ymchwilwyr o Ganada, yr Eidal ac Awstralia 
i gyflawni’r gwaith ymchwil. 

Mae’r tîm hwn wedi bod yn defnyddio amrywiaeth eang o 
dechnegau, o ficrosgopeg gyffredin i ddulliau dadansoddi 
modern gan gynnwys mwynoleg wedi’i hawtomeiddio sy’n 
defnyddio microsgopeg sganio electronau a sbectrosgopeg 
pelydrau X gwasgarol ynni (SEM-EDS); dulliau isotopig o 
ddyddio oedran; techneg sy’n defnyddio plasma cypledig 
drwy anwythiad a sbectrometreg màs (ICP-MS); technoleg 
gludadwy sy’n dadansoddi fflworoleuedd pelydrau X 
(pXRF); sbectrosgopeg Raman a diffreithiant pelydrau 
X. Gyda mynediad i ystod mor eang o dechnegau, nad 
oeddent wrth gwrs ar gael i H. H. Thomas, mae wedi bod yn 
bosibl meithrin llawer mwy o ddealltwriaeth o’r gwahanol 
fathau o greigiau sy’n rhan o’r casgliad o gerrig gleision, 
o safbwynt eu mwynoleg a’u geocemeg.

Un o’r darganfyddiadau cyntaf, yn 2010, oedd bod llawer 
o’r naddion (tameidiau) rhyolitig y daethpwyd o hyd iddynt 
yn Nhirwedd Côr y Cewri (o waith cloddio sy’n dyddio’n 
ôl i’r 1880au hyd y gwaith cloddio diweddaraf yn 2008) 

yn deillio o frigiad bach i’r gogledd o un 
o fryniau’r Preseli, Craig Rhos-y-Felin. 
Er nad oedd hwnnw ymhell o frigiad 
Carn Alw, sef tarddiad rhyolit y cerrig 
gleision ym marn Thomas, nid oedd yn 
safle a oedd wedi’i astudio gan Thomas 
ac roedd felly’n ‘dir newydd’ ar gyfer 
ymchwiliadau archeolegol. Bu’r Athro 
Mike Parker Pearson (Coleg Prifysgol 
Llundain) a’i gydweithwyr yn cloddio’r 
safle yn ystod pum tymor maes rhwng 
2011 a 2015. Datgelodd y gwaith cloddio 
dystiolaeth bod cerrig wedi’u hechdynnu 
ar y safle yn y cyfnod oddeutu 3000 CC, 
sef yr adeg pan ddigwyddodd y gwaith 
adeiladu cyntaf yng Nghôr y Cewri, a 
nodwyd bod Craig Rhos-y-Felin yn safle 
chwarel cerrig gleision Neolithig.

Yna, trodd y gwyddonwyr daear eu sylw 
at fath arall o graig carreg las – sef y doleritau. Roedd 
Thomas o’r farn bod y rhain wedi tarddu’n bennaf o frigiad 
amlwg Carn Meini, ar brif gefnen Mynydd Preseli. Gan 
ddefnyddio dadansoddiadau geocemegol a gafwyd drwy 
sbectrometreg fflworoleuedd pelydrau X ar gyfer doleritau 
o bob rhan o ardal Mynydd Preseli, a chymharu’r data 
hwnnw â dadansoddiadau o fonolithau carreg las yng 
Nghôr y Cewri, medrodd y tîm ddod i’r casgliad yn 2014 
bod dros 50% o’r doleritau a ddadansoddwyd yng Nghôr 
y Cewri wedi dod o frigiad o’r enw Carn Goedog, ac nad 
oedd unrhyw dystiolaeth bod unrhyw rai o gerrig doleritig 
Côr y Cewri wedi dod o Garn Meini. Bu Parker Pearson a’i 
dîm yn cloddio yng Ngharn Goedog yn ystod tymhorau 
maes rhwng 2014 a 2016, ac unwaith eto gwnaethant 
ddarganfod tystiolaeth bod cerrig wedi’u hechdynnu 
oddeutu 3000 CC.

Yn ddiweddarach bu’r tîm yn ystyried doleritau eraill yng 
Nghôr y Cewri ac yn eu cymharu â brigiadau eraill Mynydd 
Preseli, a daethant i’r casgliad bod cerrig a ddefnyddiwyd 
i adeiladu Côr y Cewri wedi tarddu o frigiadau yng 
Ngherrigmarchogion a Garn Ddu Fach hefyd. Nid oes 
ymchwiliadau archeolegol wedi’u cynnal ar y safleoedd 
hynny eto.

Oddeutu’r flwyddyn 2020, trodd aelodau’r tîm eu sylw at 
fath arall o graig carreg las. Y tro hwn, buont yn ymchwilio 
i’r garreg a elwir yn ‘Faen yr Allor’. Roedd Thomas yn 
credu bod y garreg efallai yn tarddu o ddilyniannau Hen 
Dywodfaen Coch yng Ngwelyau Cosheston a ddatgelwyd 
ger Aberdaugleddau, neu efallai yn tarddu 
o Welyau Senni sydd o gwmpas ymyl 
gogleddol Maes Glo De Cymru, 
sy’n ymestyn i ardal y Fenni. Drwy 
ddadansoddi tameidiau o Faen yr 
Allor, a gasglwyd yn ystod gwaith 

cloddio hanesyddol, gan gynnwys darn 
o graig a samplwyd yn uniongyrchol 
o waelod y garreg yn 1844 ac sydd yn 
Amgueddfa Caersallog, cadarnhaodd y 
tîm fod gan Faen yr Allor rai nodweddion 
mwynyddol a geocemegol allweddol. 
Roeddent yn cynnwys presenoldeb 
trymfwyn (baryte), sef mwyn sylffad, 
a phresenoldeb mwyn clai prin o’r 
enw tosudite, ynghyd ag absenoldeb 
ffelsbar potasiwm bron yn llwyr. Caiff 
presenoldeb trymfwyn ym Maen yr 
Allor ei adlewyrchu yn y graig a oedd 
yn cynnwys llawer o fariwm pan gafodd 
ei dadansoddi gan ddefnyddio pXRF. 
Ymchwiliwyd i greigiau Hen Dywodfaen 
Coch yn ardal Aberdaugleddau gan 
ddefnyddio’r pXRF yn y maes, ond ni 
ddaethpwyd o hyd i unrhyw beth a oedd 
yn cyd-fynd â Maen yr Allor. Roedd yr 

un peth yn wir pan gafodd samplau o Hen Dywodfaen 
Coch o bob rhan o dde Cymru eu dadansoddi, nes i’r tîm 
ddod i’r casgliad yn 2021 nad oedd Maen yr Allor wedi 
tarddu o Gymru. Yn sgil hynny, sylweddolwyd bod Maen 
yr Allor mewn gwirionedd yn wahanol mewn sawl ffordd 
i gerrig gleision Mynydd Preseli (o ran ei faint, ei bwysau 
a’r math o graig). Daethpwyd i’r casgliad, felly, na ddylai 
Maen yr Allor gael ei ystyried bellach yn garreg las ond 
y dylai gynrychioli grŵp o greigiau yn ei rinwedd ei hun. 

Er mwyn cynnal profion i ddod o hyd i greigiau tebyg 
posibl mewn mannau eraill ym Mhrydain, cafodd mwynau 
ym Maen yr Allor eu dyddio gan ddefnyddio dulliau 
isotopig o ddyddio oedran. Yna, cafodd y canlyniadau 
eu cymharu ag oedrannau mwynau a ddarganfuwyd 
mewn creigiau Hen Dywodfaen Coch o bob cwr o Brydain. 
Arweiniodd y canlyniadau at ddarganfyddiad rhyfeddol – 
roedd Maen yr Allor yn tarddu o ardal ddaearegol o’r enw 
y Basn Orcadaidd, sy’n ymestyn o Ynysoedd Shetland i 
gyfeiriad y de drwy Ynysoedd Erch a thir mawr yr Alban 
o amgylch Culfor Moray i lawr i Inverness, ac i gyfeiriad 
y dwyrain i mewn i Sir Aberdeen. Fodd bynnag, mae 
Ynysoedd Erch sydd â hanes Neolithig nodedig wedi’u 
diystyru ers hynny, felly ymchwilir i ardaloedd eraill ar hyn 
o bryd. Mae’r darganfyddiad bod Maen yr Allor yn tarddu 
o’r Basn Orcadaidd yn dangos bod y cerrig a ddefnyddiwyd 
i adeiladu Côr y Cewri wedi’u cludo o bob cwr o Ynysoedd 
Prydain. Dehongliad yr archaeolegydd Mike Parker Pearson 
yw bod hynny’n awgrymu bod adeiladu Côr y Cewri yn 
weithred o uno gwleidyddol a chreu hunaniaeth gyffredin 
ar draws rhan helaeth o Brydain neu ar draws Prydain 

gyfan hyd yn oed. 

Datgelu cyfrinachau cerrig gleision 
Côr y Cewri gan ddefnyddio 
technegau dadansoddi modern 

Darn o’r Allorfaen o Gôr y Cewri, a 
gasglwyd o waelod y garreg ym 1844. 
Llun: Richard Bevins

Golygfa arosgo o’r awyr ar Graig 
Rhos-y-Felin, ffynhonnell llawer o’r 

gweddillion rhyolit yng Nghôr y Cewri.

Golygfa arosgo o’r awyr yn dangos 
lleoliadau Craig Rhos-y-Felin a  

Charn Goedog. Llun: Adam Stanford

Golygfa arosgo ar Gôr y Cewri o’r awyr. 

Llun: Adam
 Stanford

Richard Bevins 
ger yng Craig 
Rhos-y-Felin.

Llun: C
hristine Faulkner

Llun: Adam 
Stanford

Monolithau 
carreg las o 

flaen y cerrig 
Sarsen llawer 

mwy.



Gwnes i gwrdd â Jinny ar brynhawn cynnes o Awst yn y bar coctel a agorodd yn 
ddiweddar: ‘Yr Almanac’.  Wedi graddio o Aberystwyth yn 2022, penderfynodd 
Jinny aros yn yr ardal, gan agor Yr Almanac ym mis Chwefror 2025.
    Cyn i ni gychwyn ar y cyfweliad, mae Jinny yn gwneud coffi moethus, 
aromatig i mi ac yn dangos amrywiaeth o wirodydd trwyth cartref. Mae’r 
fwydlen wedi’i rhwymo’n gain a’r silffoedd o gynhwysion moethus yn creu 
awyrgylch apothecari ers talwm, ac mae’n amlwg bod Jinny yn dipyn o 
alcemydd modern.

Allwch chi sôn ychydig am Yr Almanac? 
Felly, mae’n far coctel, ond y nod 
yw bodloni fy niddordeb personol fy 
hun yn hytrach na chreu rhywbeth 
corfforaethol.  Mae gen i ddiddordeb 
mewn ‘cymysgeddoleg’ ers sbel, ond 
doedd y sefydliadau eraill yn Aber ddim 
yn bodloni fy safonau i, felly penderfynais 
gael fy lle fy hun, er mwyn gallu dewis 
y pethau rwyf am eu stocio a’u gwerthu.

Mae’n fusnes bach a lle bach, yn braf a 
chlud, yn debyg i’r bariau coctel bach sydd 
i’w cael mewn dinasoedd mawr, lle ceir 
ansawdd a naws agosatoch.

Allwch chi ddisgrifio’r dylunio y tu mewn 
a’r brand rydych chi wedi penderfynu 
arno?
Mae awyrgylch byd natur, y logo ddaeth 
gyntaf ac mae’n tarddu o’r lluniau y 
byddwn yn eu gwneud yn yr ysgol - y 
llechen yn cynrychioli Cymru, a’r gwyrddni 
er mwyn cyd-fynd â’r logo, ac wedyn 
penderfynais ar y lliwiau. Mae’n lle tawel, 
yr unig le yn y dref ar nos Sadwrn sydd ag 
awyrgylch ymlaciol.

Sut fasech chi’n disgrifio’r Almanac?
Rwy’n defnyddio’r term ‘hafan’: man 
agored, tawel, a diogel, rhywle y gall pobl 
fynd iddo, p’un a ydych chi’n newydd i’r 
ardal, dim ond newydd gamu oddi ar y 
trên, neu ar eich pen eich hun.

Cefais fy ysbrydoli gan fariau clud Japan 
(bariau meicro) a’r ‘speakeasies’ o gyfnod 
y Gwaharddiad yn America. Mae’n braf 
i bobl allu darganfod y lle drostynt eu 
hunain, a dyna pam dwi wedi bod yn 
gynnil wrth hysbysebu’r lle.

Sawl aelod o staff ydych chi’n eu cyflogi?
Fi a thri aelod arall o staff, gydag un 
ohonynt yn rhan-amser. A dweud y gwir, 
gallai tri pherson amser llawn redeg y lle 
eu hunain.

O ble ddaeth y syniad i ddechrau’ch 
busnes eich hun yn Aberystwyth? 
Penderfynais ar Aber oherwydd doeddwn 
i ddim eisiau gadael!

Ar y dechrau, roeddwn wedi bwriadu 
cymryd saib am f lwyddyn cyn 
ailddychwelyd i wneud cwrs ymarfer 
dysgu ond, yn hytrach, ces i swydd mewn 

bar. Roeddwn yn ei fwynhau’n arw, felly 
penderfynais aros.

Roeddwn i’n arfer gweithio fel rheolwr 
mewn bar coctel arall, ac, er roeddwn 
yn mwynhau’r swydd, peth rhwystredig 
oedd gweithio dan reolau rhywun arall. A 
minnau’n 23 oed, roeddwn yn awyddus i 
roi cynnig ar fy syniadau fy hun a chydag 
anogaeth gan fy ffrindiau a fy nheulu, 
rhentais y lle hwn gan sefydlu’r bar a welwch 
o’ch blaen heddiw. Wrth dyfu i fyny roedd 
gan fy nhad ei gwmni ei hun, felly rydw i 
wedi cymryd ar ôl fy nhad.

Sut mae pethau hyd yn hyn? 
Da, mae pethau’n mynd yn eu blaenau yn 
union fel roeddwn i wedi’u bwriadu. 

Roedd yr wythnos gyntaf yn brysur, gan 
ei fod yn lle newydd a chyffrous, wedyn 
lleihaodd y cynnwrf. Ac er fy mod wedi 
rhagweld hynny’n digwydd, fe berodd 
dipyn o straen. Yn sgil hyn, fe wnaethon ni 
ddechrau cynnig rhai bargeinion a dechrau 
hysbysebu ac erbyn hyn mae gennym ryw 
20 neu 30 o bobl sy’n dod i mewn yn gyson, 
sy’n dangos fy mod wedi cyflawni fy nod o 
greu lle ymlaciol a diogel lle mae pobl eisiau 
dod iddo dro ar ôl tro.

Beth wnaethoch chi ei astudio yn Aber a sut 
fyddech chi’n disgrifio’ch profiad? 
Mathemateg bur; roedd o’n wych, roedd yn 
well gennyf fathemateg bur na mathemateg 
gymhwysol, roeddwn yn dewis y modiwlau 
mwyaf damcaniaethol pob tro. Roedd y 
darlithwyr yn wych, ac fe gefais brofiad 
anhygoel.  Er i COVID-19 darfu ar fy 
astudiaethau, roedd yn brofiad da iawn. 
Roeddwn i’n mwynhau bod yn rhan o lawer 
o gymdeithasau ac roedd hi’n wych bod yn 
Aber.

Pa eiriau o gyngor fyddech chi’n eu rhoi i 
raddedigion 2026? 
Bach o cliché efallai, ond peidiwch â rhuthro 
i ffwrdd o Aber. Oherwydd fy magwraeth 
yng nghanolbarth Lloegr, roeddwn wedi hir 
ddymuno byw ger y môr, a dyna wnes i!

Does dim angen rhedeg i ffwrdd o’r dref, 
mae llawer o bobl yn aros o gwmpas ar ôl 
graddio. Os nad ydych chi’n barod i symud 
i ffwrdd eto, peidiwch! Mae gennych chi 
weddill eich oes i fyw mewn dinas os 
dewiswch wneud hynny.

Cyfweliad gan Ffion Farnell

gwnaethom ymweld â’r Bandstand 
i weld arddangosfeydd am waith 
yr Adran, gan gynnwys mentrau 
roboteg. Yn dilyn hyn, rhoddodd 
Rheolwr y Prosiect, Jim O’Rourke, a 
Manon Rogers (Swyddfa Datblygu a 
Chysylltiadau Alumni) gyflwyniadau 
ar brosiectau cyfredol a phrosiectau 
arfaethedig ar gyfer yr Hen Goleg. 

Ar ôl yr ymweliad â’r Bandstand a’r 
cyflwyniad i’r Hen Goleg, aethom i 
fyny’r Bryn am ginio yng nghyntedd 
yr Adran Ffiseg, ynghyd â dau aelod 
o staff a dau athro wedi ymddeol. 

Wedi hynny, rhoddodd yr Athro 
Emeritws Len Kersley gyflwyniad 
manwl ar “Bobl a Ffiseg yn ‘Y Coleg,’” 
gan ddefnyddio gwybodaeth yr oedd 
wedi’i hachub o sgip. Yna daeth yr 
Athro Andy Evans â’r cyfan i ben 
gyda thaith o amgylch y cyfleusterau 
ymchwil a gwybodaeth am waith 
cyfredol a gwaith sydd ar ddod. 
Cefnogwyd yr holl weithgareddau 
hyn yn fawr gan y Swyddfa Datblygu 
a Chysylltiadau Alumni ac ni fyddent 
wedi bod yn bosibl heb drefniadaeth 
Dr William Williams. 

Mae wedi bod yn bleser ailgysylltu â 
Dosbarth Ffiseg 1964, cadw i fyny â’r 
datblygiadau cyffrous ym Mhrifysgol 
Aberystwyth, ac ymweld â’r dref mor 
aml. A hyd yn oed a ninnau yn ein 
80au, a chymaint o flynyddoedd ers 
i ni raddio, rydym yn dal i deimlo’n 
rhan fawr o Brifysgol Aberystwyth. 
Cymuned wych yn wir.

Robert Emlyn Slater 
(BA Saesneg ac Ysgrifennu 
Creadigol 2015, MA mewn 
Ysgrifennu Creadigol 2019)

Yn ddiweddar, llwyfannodd y llenor 
Robert Slater ei ddrama gyntaf 
‘Death and the Cat’ yn Theatr y 
Drayton Arms, Llundain. 

Ers graddio, mae Robert wedi 
ysgrifennu ar gyfer y llwyfan a’r 
sgrin. Yn 2020, ysgrifennodd bennod 
o raglen Sali Mali ar S4C ac mae 
llawer o’i ddramâu byrion wedi cael 
eu perfformio yn theatrau Llundain. 

“Roedd darlithwyr yr adran Ysgrifennu 
Creadigol yn hynod gefnogol ac yn fy 
annog wrth i mi ysgrifennu fy straeon, 
waeth pa mor rhyfedd oedden nhw! 
Fe wnes i fwynhau gweithio ar fy 
nhraethodau hir gyda chymorth fy 
nhiwtoriaid a’m hanogodd fi i feddwl 
y tu hwnt i’r ffiniau, gan sicrhau 
bod fy ysgrifennu yn ddiddorol a 
chyffrous. Fe wnes i ffrindiau oes yn 
Aberystwyth, ac mae gennyf lawer o 
atgofion melys o astudio yno.”

Oes o gyfeillgarwch
Roedd 24 ohonom yn Nosbarth 
Ffiseg ‘64, ac ar yr 20fed o Fehefin y 
flwyddyn honno, cawsom ganlyniadau 
ein harholiadau terfynol yn hwyr yn 
y prynhawn. Dros y blynyddoedd 
diwethaf, rydym wedi cael wyth 
aduniad lle rydym ni i gyd wedi 
ymweld â’r brifysgol i ddal i fyny a 
hel atgofion. 

Yr ymgais gyntaf i gael aduniad oedd 
ym 1989 i ddathlu 25 mlynedd ers 
graddio, pan wnaeth pedwar ohonom 
gyfarfod yn Aber, cerdded y prom, 
a chael cinio mewn gwesty lleol. Ar 
ôl hynny, cymerodd hi 25 mlynedd 
arall tan ein hanner canmlwyddiant 
yn 2014 i ni ymgynnull fel grŵp eto, 
y tro hwn roedd mwy ohonom. Ers 
hynny, ac eithrio’r cyfnod rhwng 2020 
a 2023 oherwydd COVID, rydym wedi 
cynnal aduniadau blynyddol. 

Yn 2024, ar ôl y seibiant o ganlyniad 
i COVID-19, gwnaethom ymgynnull 
i ddathlu 60 mlynedd ers graddio. 
Ar y nos Wener, croesawodd yr 
Is-Ganghellor newydd, yr Athro 
Jon Timmis, ni i dderbyniad yn Y 
Plas (ei breswylfa). Y bore wedyn, 

Chris Lloyd-Jones
Ar ôl graddio o Aberystwyth (LLB ac LPC, 2013), 
cynghorais ddefnyddwyr a busnesau bach yn Consumer 
Direct cyn symud i ddyfarnu ar anghydfodau ariannol 
yn y Gwasanaeth Ombwdsmon Ariannol. Datblygodd 
y rolau hyn sgiliau dadansoddol a datrys problemau 
a’m cynorthwyodd i symud i faes technoleg, i 
ddechrau ar gyfer y gwasanaeth ombwdsmon. Yna 

ymunais ag Avanade - menter ar y cyd rhwng Microsoft ac Accenture - gan 
ddefnyddio fy niddordeb mewn eiddo deallusol a diddordeb personol mewn 
cynaliadwyedd i yrru’r gwaith o fabwysiadu arferion technoleg werdd. Nawr, 
fel Is-lywydd ar gyfer Galluogi Ymgynghori drwy gyfrwng AI yn Kyndryl, 
rwy’n arwain y strategaeth fyd-eang ar gyfer ymgynghori a arweinir gan AI. 
A minnau’n MVP mewn AI gyda Microsoft am chwe blynedd, rwy’n eiriolwr 
dros dechnoleg foesegol, gynaliadwy.

Todd Edwards
Todd yw’r Rheolwr Natur a Gwyddoniaeth yn Fortescue, 
cwmni adnoddau sydd â’i bencadlys yng Ngorllewin 
Awstralia (WA). Ar ôl cwblhau ei astudiaethau israddedig, 
symudodd Todd i WA i ddilyn Meistr yn y Gwyddorau 
mewn Rheolaeth Amgylcheddol. Ers hynny mae ei yrfa 
wedi rhychwantu ymchwil ecolegol, ymgynghoriaeth 
amgylcheddol, a rolau yn y sector adnoddau. 

Mae ei bortffolio presennol yn cynnwys arwain tîm o 20 o weithwyr proffesiynol 
amgylcheddol, sy’n gyfrifol am oruchwylio arolygon bioamrywiaeth sylfaenol ar 
gyfer cynlluniau mwyngloddio a datgarboneiddio yn y dyfodol (h.y. ffermydd gwynt), 
monitro amgylcheddol gweithredol, a rhaglenni gwrthbwyso bioamrywiaeth. Un o 
uchafbwyntiau ei waith presennol yw cydweithio â sefydliadau anllywodraethol 
rhyngwladol i ddatblygu a gweithredu Strategaeth Bioamrywiaeth Fortescue.

Dywed Todd fod ei radd israddedig wedi gosod sylfaen gadarn mewn gwyddor 
amgylcheddol, un sydd wedi siapio a chefnogi ei daith broffesiynol. “Mae’n 
ffordd bell o arfordir Cymru i barthau crin Awstralia, ond mae egwyddorion 
ymchwilio gwyddonol yn parhau i fod yn gyson. Mae’r sgiliau craidd a 
ddatblygais, gan gynnwys methodoleg drylwyr, meddwl dadansoddol, a 
disgyblaeth sefydliadol, yn parhau i fod o gymorth mawr i mi”.

Cystadleuaeth dechrau 
busnes myfyrwyr 2025
Myfyriwr a greodd ddyfais i helpu pobl 
ag amhariad ar y lleferydd, ac un a 
ddechreuodd fusnes i dyfu te yn lleol 
oedd ymhlith enillwyr cystadleuaeth 
dechrau busnes myfyrwyr.

Mae’r gwobrau, a gefnogir drwy 
roddion gan gyn-fyfyrwyr, yn 
dathlu creadigrwydd ac arloesedd 
myfyrwyr a graddedigion diweddar 
Prifysgol Aberystwyth.

Aeth y Wobr Menter Leol i’r 
fyfyrwraig Ffiseg Katelyn Crowther, 
Alex Parker a Louis Bales o’r Adran 
Gwyddorau Bywyd a’r myfyriwr y 
Gyfraith Ellis Peares. Fel tîm, maent 
yn rheoli busnes garddio, gan 
ddarparu gwasanaethau garddio 
fforddiadwy i drigolion Aberystwyth 
a chynnig hyfforddiant a gwaith 
rhan-amser hyblyg i fyfyrwyr.

Bu’r gwobrau’n bosibl diolch i 
roddion hael gan gyn-fyfyrwyr drwy 
Gronfa Aber a thrwy Gronfa Arloesi 
Ymchwil Cymru.

Bellach yn werth mwy na £20,000 
at ei gilydd, fe’u sefydlwyd i gefnogi 
mentrau yn eu dyddiau cynnar o ran 
datblygiad.

Ar y cyd ag eraill, enillodd y myfyriwr 
doethuriaeth Harry Warne y Wobr 
Menter Gymdeithasol a’r Wobr 
Gwyddoniaeth a Thechnoleg am 
ddyfais prototeip sy’n defnyddio 
technoleg Deallusrwydd Artiffisial i 
helpu pobl ag amhariad ar y lleferydd 
i gyfathrebu’n fwy effeithiol.

Cyd-enillwyr y Wobr Gwyddoniaeth 

a Thechnoleg oedd myfyrwyr 
doethuriaeth o Aberystwyth ac 
UCL, Louis Angelo Summers a 
Toby Allington, sy’n datblygu 
atchwanegiad ac ap er mwyn ymdrin 
ag iechyd y galon mewn ffordd 
holistaidd. Fel rhan o’u gwobr, 
derbyniodd eu tîm, Heartguard, 
aelodaeth am ddim o gampws 
ymchwil ac arloesi ArloesiAber yng 
Ngogerddan.

Enillodd y fyfyrwraig PhD mewn 
Cyfrifiadureg, Eleni Ziu, sydd wedi 
datblygu busnes a fydd yn tyfu te yn 

Proffil  
cyn-fyfyriwr

lleol, y Wobr Eco-Fusnes. Enillodd 
Ash Jayy Simmons Black, sydd wedi 
graddio mewn Llenyddiaeth Saesneg 
a Ffrangeg, y Wobr Celfyddydau 

Creadigol  am e i  as iantaeth 
cysylltiadau cyhoeddus i helpu 
nofelwyr rhamant i hyrwyddo eu 
gwaith ar y cyfryngau cymdeithasol.

Enillwyr Cystadleuaeth dechrau busnes myfyrwyr 2025

Drwy’r rhaglen, ein  
nod yw:

	● Creu cysylltiadau 
ystyrlon rhwng ein cyn-
fyfyrwyr a’n myfyrwyr

	● Annog myfyrwyr i 
ddysgu a thyfu gyda’n 
cymuned o gyn-fyfyrwyr

	● Datblygu gwaith a 
phroffil y Brifysgol

	● Gweithio mewn 
partneriaeth â’n cyn-
fyfyrwyr

Rhaglen Wirfoddoli Cyn-fyfyrwyr (RhWC)
Rydym yn llawn cyffro wrth lansio ein Rhaglen Gwirfoddoli Cyn-fyfyrwyr (RhWC) 
newydd eleni, sy’n cynnig digon o gyfleoedd i chi gymryd rhan. Mae gan yr RhWC 
bedair cainc newydd:
MentoriaidAber
Gweithio gyda myfyrwyr yn unigol, yn 
cynnig cyngor ac arweiniad arbenigol 
iddynt trwy ein cynllun mentora neu drwy 
gynnig lleoliad gwaith haf i fyfyrwyr. 
CyflwyniadauAber
Cymryd rhan mewn digwyddiadau ar 
gyfer myfyrwyr a/neu gyn-fyfyrwyr drwy 
roi cyflwyniad, gweithdy neu fod yn aelod 
o banel.

HyrwyddwyrAber
Hyrwyddo’ r  Br i fysgol  yn  ys tod 
digwyddiadau denu myfyrwyr (yma yn 
Aber neu’n rhyngwladol) neu drwy roi 
proffil ysgrifenedig / ar fideo.
PartneriaidAber
Cynghorwyr penodedig i’r Brifysgol, sy’n 
gweithio mewn partneriaeth gyda ni i 
ddatblygu nodau strategol i adrannau, 
yn ogystal ag i’r Brifysgol gyfan.

MentoriaidAber yw’r rhaglen fentora gyrfaoedd 
sy’n paru gweithwyr proffesiynol sydd â phrofiad 
o weithio ym myd diwydiant â myfyrwyr 
presennol Prifysgol Aberystwyth. Mae’n rhoi 
cyfle gwerthfawr i fyfyrwyr gael cipolwg ar fyd 
gwaith, ac i fentoriaid rannu eu gwybodaeth am 
y sector a’u profiad uniongyrchol. 

E leni  byddwn yn ymgorf for i  ca inc 
MentoriaidAber o fewn Rhaglen Interniaeth Llwybrau 
Proffesiynol y tîm Gyrfaoedd (a elwid gynt yn AberYmlaen). 
Mae’r Rhaglen Interniaeth Llwybrau Proffesiynol yn 
helpu israddedigion yn eu blwyddyn olaf i gael cipolwg 
gwerthfawr ar yrfaoedd anacademaidd o fewn y sector 
Addysg Uwch. Er mwyn cyfoethogi’r cyfle hwn, byddwn 
yn cynnig mentoriaeth gan gyn-fyfyriwr i bob myfyriwr 
ar interniaeth i gyd-fynd ag amcanion gyrfaol y lleoliad 
gwaith. 

Bydd y rhaglen yn dechrau’n swyddogol ym mis Chwefror 
2026 gyda thri chyfarfod ar-lein (neu wyneb yn wyneb 
os ydynt yn ardal Aberystwyth) â’r myfyriwr sy’n cael ei 
fentora hyd at fis Mehefin. Darperir hyfforddiant ar-lein i 

Gwirfoddolwch gyda ni!
Rydym yn ddiolchgar i’r holl 
Wirfoddolwyr o blith ein Cyn-
fyfyrwyr am eu cefnogaeth a’u 
hymroddiad parhaus i Brifysgol 
Aberystwyth. Os oes gennych 
ddiddordeb mewn cymryd 
rhan yn unrhyw un o’n ceinciau 
gwirfoddoli newydd, byddem 
wrth ein bodd eich cael!

Diolch 
Mae wedi bod yn flwyddyn brysur arall yn y 
Swyddfa Datblygu a Chysylltiadau Alumni 
wrth i ni groesawu aelodau newydd i’r tîm a 
gweithredu calendr llawn o ddigwyddiadau, 
rhaglenni gwirfoddoli, ymgyrchoedd cyfathrebu a chodi 
arian - gan roi cymuned cyn-fyfyrwyr Aber wrth wraidd 
popeth a wnawn.  
 
Roeddem yn falch o agor y ffug-ysgol filfeddygol yn 
swyddogol ym mis Mawrth yn dilyn cymynrodd o £180,000 
o ystâd y diweddar Gordon Burrows.   
 
Eleni dyfarnwyd ein 50fed Ysgoloriaeth Hancock, sy’n 
deillio o haelioni Peter Hancock a Patricia Pollard a 
chefnogaeth ein cymuned o gyn-fyfyrwyr sy’n fentoriaid 
- rydym yn croesawu mentoriaid newydd i’r rhaglen, felly 
cysylltwch â ni os hoffech wirfoddoli.  
 
Mae’r gwaith o godi arian yn parhau ar gyfer camau olaf 
prosiect yr Hen Goleg, sydd eleni wedi cyrraedd cerrig 
milltir sylweddol.  Roedd yn bleser gweld cymaint o gyn-

fyfyrwyr yn ymuno â digwyddiad yr Hen Goleg 
a gynhaliwyd ar-lein i glywed am yr hyn y 
bydd yr Hen Goleg yn ei roi i’n myfyrwyr, 
i’n dysgu, i’r dref a’n cymuned, roedd yn 
llwyddiant ysgubol.  
 
Cawsom yr anrhydedd o dderbyn cefnogaeth 
gan Sefydliad Wolfson, a roddodd £250,000 

yn hael i greu Oriel Ddarganfod Wolfson, sy’n arddangos 
casgliadau gwyddoniaeth hanesyddol y brifysgol.  
Edrychaf ymlaen at rannu rhagor o ddiweddariadau gyda 
chi ar gynnydd yr Hen Goleg yn y rhifyn hwn.  
 
Ac ym mis Tachwedd, mewn digwyddiad arbennig yn 
Llundain, diolchom i’r Gwir Anrhydeddus Arglwydd Thomas 
o Gwmgïedd am ei gyfraniad eithriadol fel Canghellor a 
chroesawu ein Canghellor newydd, yr Arglwyddes Ustus 
Nicola Davies DBE, sydd mewn sefyllfa dda iawn i olynu’r 
Arglwydd Thomas yn y rôl. Croeso Nicola.  
 
Mae eich cefnogaeth ddyngarol hael – eich amser 
a’ch arian dros y 12 mis diwethaf – wedi cael effaith 
amhrisiadwy ar y Brifysgol a’n myfyrwyr.  Ar ran pawb ym 
Mhrifysgol Aberystwyth, diolch o galon i chi ac edrychaf 
ymlaen at eich gweld yn fuan.

RHODDION

Caledi Myfyrwyr
Derbyniodd myfyrwyr £26,095.18 mewn grantiau dyngarol, 
ac fel rhan o’r prosiect Tlodi Mislif, gan ein tîm Cyngor 
ac Arian yn 2024-2025.  Mae’r grantiau yn hanfodol i roi 
sicrwydd i’r rhai sydd mewn angen ariannol difrifol, gan 
alluogi rhai o’n myfyrwyr mwyaf addawol i barhau â’u 
hastudiaethau.  Gwnaed y taliadau caledi hyn ochr yn 
ochr â phrosiectau eraill a ariennir gan Caledi Myfyrwyr, 
megis bwyd am bris gostyngedig drwy gymorthdal yn ein 
Hyb Bwyd a chynhyrchion mislif am ddim, a gyrhaeddodd 
ystod ehangach o’r boblogaeth myfyrwyr. 

Mae’r grantiau a’r prosiectau caledi yn mynd i’r afael â 
materion parhaus megis effaith yr argyfwng costau byw ar 

fyfyrwyr o aelwydydd incwm isel, yn ogystal â newidiadau 
sydyn i amgylchiadau teuluol – diweithdra, salwch sy’n 
newid bywydau, neu farwolaeth rhiant – a dieithrio oddi 
wrth y teulu.  

Hoffem ddiolch o galon i’n rhoddwyr hael.  Diolch i chi, 
roedd ein myfyrwyr sydd mewn angen wedi gallu cael 
cymorth ariannol mewn argyfwng i dalu rhent, biliau a 
chostau annisgwyl, ac wedi cael bwyd am bris gostyngedig 
a chael cynnyrch mislif am ddim, a hynny heb stigma.  

Wrth gyfrannu, rydych chi’n gwneud gwahaniaeth 
uniongyrchol ac ystyrlon i fywyd myfyriwr, gan roi’r 
cyfle iddyn nhw lwyddo ac, yn eu tro, rhoi help llaw i’r 
genhedlaeth nesaf.

Lyndsey Stokes, 
Cyfarwyddwr, Datblygu a 

Chysylltiadau Alumni

Golwg ar 
MentoriaidAber

bob mentor yn ogystal â phecyn croeso i ddeall cwmpas 
a disgwyliadau’r cynllun.

Yn gyfan gwbl, bydd cymryd rhan yn y rhaglen hon yn 
cyfateb i chwe awr o’ch amser (tair awr i baratoi/cael yr 
hyfforddiant a thair awr ar gyfer y sesiynau eu hunain). 
Os hoffech roi gwybod bod gennych diddordeb mewn 
bod yn FentorAber, cysylltwch â ni erbyn Ionawr 2026. 

“Mae’r cynllun yn ddefnyddiol iawn! Rydw i wedi 
cael ychydig o sgyrsiau â fy Mentor, ac mae hi 

wedi bod yn gymorth mawr i mi ddeall sut mae’r 
Gwasanaeth Sifil yn gweithio a pha sgiliau sydd 

eu hangen arnaf!”

Rhoddion 2023-25 mewn rhifau

“Mae fy Mentor wedi bod mor ddefnyddiol wrth fy helpu 
i feithrin mwy o hyder, rhoi cyfleoedd i gwrdd â phobl 
newydd a datblygu sgiliau a fydd o gymorth i mi yn fy  

ngyrfa yn y dyfodol.”

1. 	 Darllenwch fwy am ein rhaglen
2. 	Llenwch ein Ffurflen Gytundeb i roi mwy o wybodaeth 

amdanoch chi’ch hun a rhoi gwybod pa gyfle yr hoffech 
gymryd rhan ynddo; ar ôl ei chwblhau, dychwelwch hi at 
cyn-fyfyrwyr@aber.ac.uk

3. 	Ar ôl i’ch ffurflen gael ei phrosesu gan aelod o’n tîm, 
byddwch yn cael eich tanysgrifio’n awtomatig i’r e-gylchlythyr 
gwirfoddoli a fydd yn rhoi i chi’r wybodaeth ddiweddaraf a 
gwybodaeth am gyfleoedd gwirfoddoli

Cysylltwch â ni ar cyn-fyfyrwyr@aber.ac.uk os oes gennych unrhyw gwestiynau; 
byddem yn hapus iawn sgwrsio â chi am eich diddordeb mewn unrhyw un 
o’n ceinciau!

EIN BLAENORIAETHAU CODI ARIAN

£59,826  
Cymorth i Fyfyrwyr 
(CronfaAber)

£2,303,534 
Apêl yr Hen  
Goleg

Mae Prifysgol Aberystwyth yn elusen gofrestredig (rhif 1145141).

£1,785,837
wedi ei roi gan gyn-
fyfyrwyr a chefnogwyr

885  
o roddwyr 
unigol

£5,036,569 
oddi wrth Ymddiriedolaethau, 
Sefydliadau a Loteri

£469,500 
mewn rhoddion 
ewyllys

£3,043,208 
Datblygiad 

Academaidd ac 
Ymchwil

Wrth gamu am y tro cyntaf ar Gampws 
Penglais fel myfyriwr hŷn yn 2016, 
doeddwn i ddim yn hollol siŵr beth 

i’w ddisgwyl — ar wahân i’r ffaith y byddwn 
i efallai ymhlith pobl nad oeddent erioed 
wedi clywed am dapiau casét. Roeddwn yn 
dychwelyd i addysg yn hwyrach mewn bywyd, 
gyda chwilfrydedd ynglŷn â gwyddoniaeth, llawer o 
amheuaeth am fy ngallu, a’r mymryn lleiaf o obaith fy 
mod efallai yn perthyn i’r lle hwn.

Wyth mlynedd yn ddiweddarach, mae gen i radd 
BSc mewn Biocemeg, doethuriaeth yn y Gwyddorau 
Biolegol, a swydd Cynorthwyydd Ymchwil Ôl-
ddoethurol yn y brifysgol lle dechreuodd y cyfan. Yn 
ogystal â rhoi ail gyfle i fi, helpodd Aberystwyth fi i 
ddarganfod fy llais fel gwyddonydd.

Bywyd myfyriwr (fel oedolyn hŷn)
Mae mynd i’r brifysgol fel myfyriwr hŷn yn gallu bod yn 
rhyfedd. Doeddwn i ddim yn poeni am Wythnos y Glas; 
roeddwn yn poeni mwy am gofio ble’r oedd y car wedi’i 
barcio. Ond gwnaeth y cynhesrwydd a’r croeso a brofais 
yn Aber fyd o wahaniaeth. O’r darlithwyr agos-atoch 
yn IBERS (sef Adran y Gwyddorau Bywyd erbyn hyn) i’r 
ffrindiau oes a wnes yn y labordy, daeth yn amlwg yn 
fuan fy mod yn y man lle’r oeddwn i fod.

Wrth astudio fel myfyriwr israddedig, cefais fy nenu at 
fioleg foleciwlaidd ac at y defnydd a wneir ohoni ym 
maes meddygaeth — roedd y syniad y gallai tiwb profi 
gynnwys yr allwedd i ddiagnosis canser neu dracio 
clefyd yn fy rhyfeddu. Arweiniodd y chwilfrydedd 
hwnnw at hoffter o wyddoniaeth drosiadol — ac, yn y 
pen draw, at ddoethuriaeth wedi’i hariannu gan KESS.

Gwneud diagnosis â diferyn o wrin 
Ffocws fy ymchwil ddoethurol, dan arolygaeth 
yr Athro Luis Mur, oedd darganfod biofarcwyr 
cynnar ar gyfer canser y prostad mewn wrin 
— dyna chi, pi-pi, ac ydy, mae’n fwy crand 
nag y mae’n swnio. Canser y prostad yw’r 
canser mwyaf cyffredin ymhlith dynion 
yn y DU, ond mae’r diagnosis yn dal 
i ddibynnu’n helaeth ar driniaethau 

mewnwthiol neu brofion gwaed annibynadwy. 
Nod ein hymchwil oedd newid hynny drwy 
nodi marcwyr mewn wrin a allai fod yn 
ddangosyddion cynnar o’r clefyd. 

Roedd y gwaith yn heriol, wrth gwrs — 
diwrnodau hir yn y labordy, a nosweithiau 

hirach fyth gyda meddalwedd ystadegol — ond roedd 
hefyd yn rhoi gwefr. Mae gwybod y gallai eich ymchwil 
wneud gwahaniaeth i fywyd person ryw ddydd yn 
deimlad sy’n gafael. Ac roedd yn golygu rhywbeth 
ychwanegol i fi hefyd: doeddwn i ddim yn gwneud hyn 
er lles gwyddoniaeth yn unig — roeddwn yn ei wneud 
er mwyn profi i fi fy hun bod gen i’r gallu i’w wneud.

Ymchwil a realiti’n gorgyffwrdd â’i gilydd 
Erbyn hyn, rwy’n gweithio fel Cynorthwyydd Ymchwil 
Ôl-ddoethurol ym maes meddygaeth drosiadol yn 
Aberystwyth, yn rhan o dîm ymchwil yr Athro Luis Mur 
o hyd, ac mae ein gwaith yn ehangu’n gyflym. O’r ffocws 
cychwynnol ar ganser y prostad yn unig, rydym bellach 
yn astudio mathau eraill o ganser hefyd — sy’n cynnwys 

O ddarlithfeydd i’r labordy: Fy siwrnai yn 
Aberystwyth o fod yn astudio gwyddoniaeth 
i gael ail gyfle ac achub bywydau

canser yr ysgyfaint a chanser y fron — gan 
roi pwys mawr ar ddiagnosteg yn y man 
lle rhoddir gofal.

Rydym wrthi’n datblygu profion a allai 
gael eu defnyddio ryw ddydd mewn 
meddygfeydd neu hyd yn oed gartref 
— dyfeisiau profion llif unffordd syml 
(dyna chi, tebyg i brofion COVID!) a all 
ddarganfod biomarcwyr canser mewn 
wrin. Mae ein hastudiaeth OSCAR, a 
ddechreuodd yn ystod fy noethuriaeth, 
yn brosiect sydd wedi ennill ei blwyf ledled 
y DU erbyn hyn, gyda samplau’n cyrraedd o 
ysbytai ar draws Cymru a thu hwnt.

Yr hyn sy’n gwneud y gwaith hwn yn 
arbennig o gyffrous yw’r cydweithio — rydym yn gweithio’n 
agos gyda safleoedd y GIG; gyda Valley Diagnostics, y 
cwmni biotechnoleg; a gyda thimau ymchwil eraill ar 
draws y DU. Rydym hefyd yn frwdfrydig ynghylch galluogi 
cleifion a’r cyhoedd i ddylanwadu ar yr hyn a wnawn.

Gwisgo sawl het (gan gynnwys het y Swyddfa Datblygu 
a Chysylltiadau Alumni)
Un o’r pethau gorau am fy siwrnai yn Aberystwyth yw’r 
ffaith iddi fod mor amrywiol. Yn ystod fy noethuriaeth, 
treuliais gyfnod byr ond ystyrlon yn gweithio gyda’r 
Swyddfa Datblygu a Chysylltiadau Alumni er mwyn cael 
newid bach. Roedd yn hollol wahanol i fyd proteomeg a 
phipedau, ond bu’r flwyddyn honno yn fodd i mi feithrin 
dealltwriaeth unigryw o rym cymuned, stori a chysylltiad.

Helpais i reoli prosiectau a chydlynu digwyddiadau i 
gyn-fyfyrwyr a meithrin cyswllt â graddedigion ar draws 
y degawdau. Yn ogystal â chryfhau fy sgiliau cyfathrebu 
(sy’n ddefnyddiol wrth esbonio sbectrometreg màs i bobl 
nad ydynt yn wyddonwyr!), gwnaeth y profiad hwnnw 
ddyfnhau fy ngwerthfawrogiad o’r hyn y mae bod yn 
rhan o deulu Aberystwyth yn ei olygu. P’un a ydych yn 
gyn-fyfyriwr o’r 1960au neu’n fyfyriwr yn eich blwyddyn 
gyntaf sy’n dechrau ymgartrefu, rydym i gyd yn rhan o 
rywbeth mwy yma.

Beth nesaf?
Mae gen i ffordd bell i fynd eto — yn wyddonol ac yn 
bersonol. Ar hyn o bryd, rydym wrthi’n gweithio ar droi 
ein biomarcwyr ar gyfer canser y prostad yn gynnyrch 
diagnostig masnachol, ac yn gobeithio symud i’r cam 

nesaf, sef y cam dilysu a dosbarthu. Rydw i hefyd yn 
ymwneud â phrosiectau newydd sy’n canolbwyntio 

ar ganser yr ysgyfaint, canser y fron ac iechyd 
menywod, ac yn defnyddio’r un egwyddorion, 

sef darganfod clefyd yn gynnar a darparu 
profion hygyrch.

Y tu allan i’r labordy, rwy’n ymwneud 
fwyfwy â mentora ymchwilwyr sy’n 

dechrau ar eu gyrfa ac annog y cyhoedd i ymwneud â 
gwyddoniaeth. Rwyf am fod yn fodel rôl tebyg i’r un yr 
oedd arna i ei angen pan ddechreuais arni — rhywun sy’n 
atgoffa pobl eraill nad yw hi byth yn rhy hwyr i ddilyn 
llwybr newydd, gofyn cwestiynau mawr neu ddilyn 
breuddwyd sy’n codi ychydig o ofn arnoch.

Cylch llawn 
Pe baech wedi dweud wrthyf ddeng mlynedd yn ôl y 
byddai “Dr” o flaen fy enw ac y byddai gen i yrfa ym maes 
ymchwil, a hynny yn un o’r prifysgolion harddaf a mwyaf 
ei bri yn y byd, byddwn wedi chwerthin! Ond dyna’r hud 
sy’n perthyn i Aberystwyth a dyna gryfder y bobl sydd yma: 
maent yn cwrdd â chi yn eich man cychwyn, ac maen nhw 
gyda chi bob cam o’r ffordd wrth i chi ddatblygu.

Mae bod yn rhan o’r gymuned hon — fel myfyriwr, fel 
ymchwilydd ac fel cyn-fyfyriwr — wedi dylanwadu ar bob 
cam o fy siwrnai academaidd a phersonol. Ac wrth i mi 
edrych tua’r dyfodol at beth bynnag ddaw nesaf, rwy’n 
gwneud hynny gyda diolchgarwch, chwilfrydedd, a hyder 
tawel y bydd Aber gyda fi bob amser, beth bynnag fydd 
yn digwydd!

Dr Tracy Richmond-Knight yn 
cyflwyno ei hymchwil ynghylch 

diagnosteg drosiadol yng 
Nghynhadledd Ymchwil Canser 

Cymru 2025.

Cafodd Tracy gydnabyddiaeth yng Ngwobrau 
Amlygu Prifysgol Aberystwyth ar Ddiwrnod 

Rhyngwladol y Menywod am ei chyfraniadau  
i ymchwil ac allgymorth.

Gan Dr Tracy Richmond-Knight

Llwyddiannau
  Myfyrwyr
Enillodd Jonathan Turnbull ac Oscar Tikadar o’r Adran 
Gyfrifiadureg gystadleuaeth genedlaethol a gynhaliwyd 
gan Farchnad Data’r Rheilffyrdd a Chymdeithas Diwydiant 
y Rheilffyrdd am yr ap a ddyfeisiwyd ganddynt i helpu i 
wella hygyrchedd gorsafoedd rheilffyrdd. 

Y myfyrwyr buddugol yng ‘Ngwobrau Dysgu, Addysgu 
a Phrofiad Myfyrwyr 2025’, a gynhaliwyd gan Undeb 
Aberystwyth, oedd: Karen McGuirk a enillodd wobr Aelod 
Staff sy’n Fyfyriwr y Flwyddyn; Abi Shipman a enillodd 
Gynrychiolydd Academaidd y Flwyddyn; Francesco 
Lanzi, sef Myfyriwr-wirfoddolwr y Flwyddyn; Nel Jones a 
enillodd Hyrwyddwr Diwylliant Cymreig; Harry Marsh, sef 
Addysgwr Ôl-raddedig y Flwyddyn, ac Alex Molotska (Undeb 
Aberystwyth) a enillodd Hyrwyddwr Myfyrwyr Rhyngwladol. 

Y myfyrwyr arobryn yng Ngwobrau Cymraeg Prifysgol 
Aberystwyth 2024 oedd Ellie Norris (Astudio drwy gyfrwng 
y Gymraeg) a Celyn Bennett (Pencampwr y Gymraeg).

Katy Lake o Adran y Gwyddorau Bywyd a enillodd Wobr 
Hyfforddwr Ifanc y Flwyddyn 2025 Cymdeithas Marchogaeth 
i’r Anabl.  

  Staff
Mae’r prifardd ac Athro’r Gymraeg ac Astudiaethau Celtaidd, 
Mererid Hopwood, wedi’i hethol yn Archdderwydd Gorsedd 
y Beirdd i’r cyfnod 2024-27.

Mae’r Athro Reyer Zwiggelaar (Cyfrifiadureg) wedi’i benodi’n 
Uwch Arweinydd Ymchwil i gorff Ymchwil Iechyd a Gofal 
Cymru.

Penodwyd yr Athro Qiang Shen (Cyfrifiadureg) i gadeirio is-
banel Cyfrifiadureg a Gwybodeg yn Fframwaith Rhagoriaeth 
Ymchwil (FfRhY) 2029.

Mae’r Athro Michael Woods (Daearyddiaeth a Gwyddorau 
Daear) wedi’i bennu’n Gymrawd er Anrhydedd y Gymdeithas 
Ddaearyddol Frenhinol.

Derbyniodd yr Athro Charles Musselwhite (Seicoleg) 
gymrodoriaeth uchel ei bri gan Academi’r Gwyddorau 
Cymdeithasol, am ei gyfraniad sylweddol i wyddor 
gymdeithasol.

Mae Elize Freeman, Cyd-Arweinydd Menter Dewis Choice, 
wedi derbyn Gwobr Audrey Jones gan Gynulliad Merched 
Cymru. 

Mae’r Athro Rattan Yadav (Sefydliad y Gwyddorau Biolegol, 
Amgylcheddol a Gwledig), sy’n arbenigo mewn geneteg 
planhigion, wedi derbyn cymrodoriaeth uchel ei bri gan 
Fwrdd Ymchwil Gwyddoniaeth a Pheirianneg Llywodraeth 
India.

Dewisiwyd Dr Guilherme Bortolotto (Gwyddorau Bywyd), 
Dr Andrew Filmer (Astudiaethau Theatr, Ffilm a Theledu) 

a Dr Judith Roberts (Seicoleg) ar gyfer y rhaglen uchel 
ei pharch Crwsibl Cymru i ddatblygu arweinwyr ymchwil 
Cymru yn y dyfodol.

Mae’r arbenigwr geneteg planhigion yr Athro Huw 
Jones, y gwyddonydd cyfrifiadurol Dr Changjing Shang, 
y microbiolegydd Dr Arwyn Edwards, a gwyddonydd 
cyfrifiadurol ac Is-Ganghellor y Brifysgol, yr Athro Jon 
Timmis wedi cael eu hethol yn Gymrodyr Cymdeithas 
Ddysgedig Cymru.

Yr aelodau o staff a enillodd wobrau yng ‘Ngwobrau Dysgu, 
Addysgu a Phrofiad Myfyrwyr 2025’ Undeb Aberystwyth 
oedd: Dr Alexander Hubbard (Saesneg ac Ysgrifennu 
Creadigol) a enillodd Ddarlithydd y Flwyddyn a’r Wobr 
Ymrwymiad i Gyflogadwyedd Myfyrwyr; Dr Eryn White 
(Hanes a Hanes Cymru) a enillodd Wobr Arolygydd y 
Flwyddyn; Dr Martine Robson (Seicoleg) a enillodd Tiwtor 
Personol y Flwyddyn;  Mary Rendell (Gwasanaethau 
Myfyrwyr) sef Mentor Myfyrwyr y Flwyddyn; Kirsten 
Foerster (Marchnata a Denu Myfyrwyr) a enillodd Aelod 
Staff Cymorth/Gwasanaeth y Flwyddyn; Dr Emma Sheppard 
(Daearyddiaeth a Gwyddorau Daear) a enillodd wobr 
Hyrwyddwr Niwroamrywiaeth; a Daniel Teelan (Ystadau, 
Cyfleusterau a Phreswylfeydd), a bennwyd yn Hyrwyddwr 
Cynaliadwyedd y Flwyddyn. Yr Adran Saesneg ac Ysgrifennu 
Creadigol a goronwyd yn Adran y Flwyddyn.

Mari Dunning (Dysgu Gydol Oes) a enillodd Wobr Cwrs 
Rhagorol Prifysgol Aberystwyth 2025 ar gyfer y modiwl 
‘Writing Women: Feminism in Poetry and Prose’.

Mae Flora McLachlan, Darlithydd yn yr Ysgol Gelf a 
gwneuthurwr printiau, wedi ennill Gwobr Goffa Eirian Llwyd, 
gwobr flynyddol a roddir i brintwneuthurwyr sy’n byw a 
gweithio yng Nghymru i’w helpu i ddatblygu eu sgiliau.

Yr aelodau o staff a enillodd Wobrau Cymraeg Prifysgol 
Aberystwyth ar gyfer 2024 oedd Vicky Jones (Dysgwr 
Eithriadol), Dr Hanna Binks a Dr Lloyd Roderick (Hyrwyddo’r 
Gymraeg yn y Gweithle). 

  Cyn-fyfyrwyr 
Mae Bethan Gwanas (Ffrangeg, 1984) wedi derbyn yr 
anrhydedd uchaf ym maes llyfrau plant Cymru, sef Gwobr 
Mary Vaughan Jones 2024, i ddathlu ei chyfraniad eithriadol 
i lenyddiaeth plant a phobl ifanc.

Cafodd Sean Sapstead (Cyfrifiadureg a Deallusrwydd 
Artiffisial, 2015) MBE yn Anrhydeddau Pen-blwydd y Brenin 
am wasanaethau i seiberddiogelwch.

Enillodd Logan Williams (Amaethyddiaeth gyda Gwyddor 
Anifeiliaid, 2024) o Sir Gaerfyrddin wobr Farmers Weekly 
am y myfyriwr amaethyddol gorau ym Mhrydain.

Ennillodd Tomos Atkinson (Cyfrifiadureg, 2024) fedal aur 
yn cynrychioli Prifysgol Aberystwyth yng Nghwpan y Byd 
Prifysgolion 2025 y Ffederasiwn Codi Pwysau Rhyngwladol 
yn Istanbul.

Anrhydeddau 2024
Derbyniodd yr unigolion canlynol Gymrodoriaeth Er 
Anrhydedd yn rhan o seremonïau graddio yn 2024:
Yr Athro Syr Stewart Cole KCMG FRS, microbiolegydd 
o fri rhyngwladol sy’n gweithio ym maes iechyd byd-eang
Jess Fishlock MBE, pêl-droedwraig a hyfforddwraig 
broffesiynol, a enillodd 150 o gapiau rhyngwladol dros 
Gymru
Clare Hieatt, cyd-sylfaenydd yr ŵyl syniadau fyd-enwog 
The Do Lectures a chwmni Hiut Denim Co
David Hieatt, cyd-sylfaenydd cwmni jîns Hiut Denim Co o 
Aberteifi a The Do Lectures
Yr Athro Uzo Iwobi CBE FLSW FRSA, Sylfaenydd a Phrif 
Weithredwr Cyngor Hil Cymru
Dr Anna Persaud, Prif Swyddog Gweithredol a Sylfaenydd 
y brand moethus gofal croen a lles, This Works
Manon Steffan Ros, awdur, colofnydd a sgript-wraig arobryn

Anrhydeddau 2025
  CYMRODORIAETHAU ER ANRHYDEDD
Jamal Hassim, cyd-sylfaenydd a Phrif Swyddog Gweithredol 
Bolt Global, ymarferydd yn y cyfryngau ac arloeswr digidol 
blaenllaw
Elizabeth Treasure CBE, arweinydd addysg uwch a chyn 
Is-Ganghellor Prifysgol Aberystwyth

  GRADDAU DOETHURIAETH ER ANRHYDEDD
Sara Clancy, cefnogwr a hyrwyddwr arferion busnes cyfrifol 
a chynaliadwy yn Affrica
Rob McCallum FRGS, ffigwr o fri rhyngwladol ym maes 
archwilio’r dyfnfor, gwyddoniaeth ddyngarol a chadwraeth
Linda Tomos CBE, Llyfrgellydd Cenedlaethol benywaidd 
cyntaf Cymru, a weithiodd am dros hanner can mlynedd 
yn y proffesiwn llyfrgellwyr

  Cyn-fyfyrwyr a  
  Chefnogwyr
Adams, yr Athro Emeritws 
William, bu farw Hydref 2024 
Alario-Franco, yr Athro Miguel, 
bu farw Awst 2024
Ani, y Llysgennad Olufemi, 
(Economeg gyda Gwleidyddiaeth 
Ryngwladol, 1963), bu farw 
Hydref 2024
Barth, Mr Craig, (Athroniaeth, 
1973), bu farw Medi 2023
Bennett OBE, yr Athro Michael, 
(Botaneg Amaethyddol, 1965), bu 
farw Tachwedd 2024 *
Birkinshaw, Dr Keith, bu farw 
Rhagfyr 2023
Carey, Dr Gwyneth, (Cymraeg, 
1996), bu farw Mai 2025 *
Childs, Miss Elin, (Daearyddiaeth, 
2015), bu farw Mawrth 2025
Cox, Miss Jacqueline, 
(Astudiaethau Clasurol ac 
Astudiaethau Americanaidd, 
1977), bu farw Ebrill 2024
Craze, Mr Keith, (Hanes, 1973), 
bu farw Awst 2024
Davies, yr Arglwydd David, bu 
farw Chwefror 2024
Don, Tan Sri Ahmad, (Economeg 
a Busnes, 1969), bu farw Medi 
2024
 

Edwards, yr Athro Kenneth, 
(1961), bu farw Mai 2024
Farthing, Mrs Brenda, (y Gyfraith, 
1944), bu farw Awst 2023 *
Faux, Miss Annette, 
(Astudiaethau Gwybodaeth a 
Llyfrgellyddiaeth, 2000), bu farw 
Hydref 2023
Fleetwood, Mrs Paula, (Hanes, 
1970), bu farw Awst 2023 *
Ford, yr Athro Tony, (Cemeg, 
1963), bu farw Ebrill 2024 *
Grimshaw, Mr David, 
(Daearyddiaeth, 1972), bu farw 
Medi 2023
Gurney, Mr Alan, (Daeareg, 1960), 
bu farw Awst 2023
Harris, yr Athro Roger, (Biocemeg, 
1965), bu farw Rhagfyr 2024 *
Heywood Thomas, yr Athro John, 
(Athroniaeth, 1947), bu farw 
Gorffennaf 2025 *
Hinge, y Cynghorydd Paul, 
(Gwleidyddiaeth Ryngwladol ac 
Ewrop, 1998), bu farw Awst 2024 *
Hodgson, Mr Bryce, 
(Gwleidyddiaeth Ryngwladol 
gydag Economeg, 2014), bu farw 
Ionawr 2024
Hogg, yr Athro Frank, bu farw 
Mai 2024
Holdway, Mr Benjamin, (Bioleg y 
Môr a Dŵr Croyw, 2001), bu farw 
Chwefror 2024
Hopkins, Dr Michael, 
(Astudiaethau Gwybodaeth a 
Llyfrgellyddiaeth, 1968), bu farw 
Rhagfyr 2023 *
Jenkins, yr Athro Geraint, 
(Cymraeg, 1974), bu farw Ionawr 
2025

Jones, yr Athro Len, bu farw 
Rhagfyr 2023
Jones, Mr Francis, bu farw Medi 
2023
Judge, y Gwir Anrhydeddus 
Arglwydd Ustus Igor, bu farw 
Tachwedd 2023
Lewis, Mr Trevor, (Daearyddiaeth 
/ Daeareg, 1953), bu farw Ionawr 
2024 *
Lloyd Jones KCB, Syr Richard, 
bu farw Mehefin 2025
Lowery, Ms Hannah, 
(Llyfrgellyddiaeth/Hanes, 1991), 
bu farw Tachwedd 2023 *
Mabbutt, Mr Jeremy, bu farw 
Mai 2025
Marshall, Mr Simon, bu farw
2024
Metcalfe, Miss Hannah, 
(Amaethyddiaeth, 2012), bu farw 
Mai 2024
Michell, Mr Mick, (Biocemeg 
Amaethyddol, 1967), bu farw 
Mawrth 2025
Morgan, Mr Kane, (Damcaniaeth 
Cysylltiadau Rhyngwladol, 2011), 
bu farw Ionawr 2024
Morgan, Mr David, (1965), bu 
farw Gorffennaf 2024
Morris CBE, yr Athro Emeritws 
John, bu farw Rhagfyr 2024
Morris, Mr Gareth, (1967), bu farw 
Chwefror 2024 *
Mortimer, Mr David, (Economeg 
a’r Gyfraith, 1968), bu farw Ebrill 
2025
O’Neill, Mr Sean, (Economeg 
a Gwleidyddiaeth Ryngwladol, 
1977), bu farw Ebrill 2024 *
Powell, Mr Nick, (Gwleidyddiaeth 

a Gwleidyddiaeth Ryngwladol, 
1979), bu farw Gorffennaf 2024 *
Roberts CBE, Dr Brynley, 
(Cymraeg, 1951), bu farw Awst 
2023 *
Roebuck, Mr, (Daearyddiaeth 
(Celfyddydau), 1979), bu farw 
Mawrth 2024 *

Taylor, Ms Lisa, bu farw 2024

  Cymrodyr
Burrows OBE, Dr Stuart, bu farw 
Mehefin 2025 
Spencer, Mr John, 
(Daearyddiaeth a Gwleidyddiaeth 
Ryngwladol, 1967), bu farw Ebrill 
2024 *
Steeds, Mrs Rhiannon, (Cymraeg, 
1963), bu farw Hydref 2024 *
Steggles, Mr Harry, (1954), bu 
farw Ionawr 2024

  Staff
Tasker, Mr Phil, (y Gyfraith, 1976), 
bu farw Mawrth 2025 *
Taylor, Dr Richard, (Botaneg 
Amaethyddol, 1974), bu farw 
Tachwedd 2024
Thomas, Mr Wynne, 
(Gwyddoniaeth Wledig, 1958), bu 
farw Rhagfyr 2023 *
Watkin, Mr Peter, (Botaneg, 
1959), bu farw Mai 2024 *
Webster, Dr Margaret, 
(Mathemateg a Ffiseg, 1978), bu 
farw Gorffennaf 2024 *
Weiler, Dr Bjorn, bu farw Rhagfyr 
2024
Williams, Mr Emyr, (y Gyfraith, 
1987), bu farw Ionawr 2024

Er Cof
Cofio’r rhai a fu fawr rhwng 
Awst 2023 a Gorffennaf 2025
* Dynodi aelod o CCF

PENODIADAU, ANRHYDEDDAU A CHYFLAWNIADAU



Digwyddiadau ac aduniadau cyn-fyfyrwyr
DIGWYDDIADAU

Diwrnod y Sylfaenwyr 
Ym mis Hydref, gwahoddwyd ein cyn-fyfyrwyr i 
ymuno â’n staff a’n myfyrwyr i ddathlu Diwrnod y 
Sylfaenwyr. Dechreuodd y dathliadau â’r gorymdaith 
draddodiadol ar hyd Promenâd Aberystwyth i ‘gicio’r 
bar’, cyn cael brecwast cymunedol ym mandstand 
Aberystwyth. Croesawyd pawb gan yr Is-Ganghellor 
Jon Timmis cyn iddo gyflwyno Faye a Nia o dîm yr 
Hen Goleg, a ddaeth i gyflwyno diweddariad ar y 
prosiect. Yn y prynhawn, agorwyd y Bandstand i’r 
gymuned ehangach, gyda ffair a oedd yn cynnwys 
stondinau Cymdeithas y Cyn-Fyfyrwyr, Area 43, yr 
Archifau, a’r adran Ffiseg. Rhoes y digwyddiad gyfle 
i ddod â phobl o’r Brifysgol a’r dref at ei gilydd, gan 
rannu gwybodaeth a meithrin ymdeimlad o gymuned.

Coleg Amaethyddol Cymru yn Sioe Frenhinol Cymru

Iestyn Tyne a Mererid Hopwood yn yr Eisteddfod Genedlaethol

Graham Colley ar ran y diweddar Gordon Burrows, yn agor y 
clinig newydd yn swyddogol gyda’r Is-Ganghellor, Pennaeth yr 
Adran, yr Athro Darrell Abernethy ac Uwch Ddarlithydd mewn 
Nyrsio Milfeddygol, Mrs Emma Anscombe-Skirrow

Aelodau CCF yn mwynhau’r Twmpath

Sesiwn gwneud bagiau ar benwythnos yr aduniad

Digwyddiad Agoriadol yr Ysgol 
Filfeddygaeth
Ym mis Mawrth, agorwyd ffug-glinig milfeddygol 
newydd ym Mhrifysgol Aberystwyth yn ffurfiol i 
ehangu ar yr unig Ysgol Filfeddygaeth yng Nghymru. 
Wedi’i ariannu’n bennaf gan gymynrodd o ystâd y 
diweddar Gordon Burrows, mae gan y clinig newydd 
ardaloedd aros, archwilio a thriniaeth ynghyd ag offer 
allweddol a ddefnyddir i ofalu am anifeiliaid bach. Mae 
cyfleusterau’r clinig newydd yn hyfforddi’r myfyrwyr 
cyntaf erioed ar radd Nyrsio Milfeddygol Prifysgol 
Aberystwyth a ddechreuodd eu hastudiaethau ym 
mis Medi y llynedd. Cânt eu defnyddio hefyd gan 
israddedigion ar gwrs BVSc Milfeddygaeth y Brifysgol, 
sy’n cael ei redeg ar y cyd â’r Coleg Milfeddygaeth 
Brenhinol (RVC).

Aduniad CCF a Chyn-fyfyrwyr 2025
Roedd haf 2025 yn llawn bwrlwm o ddigwyddiadau 
bywiog. 

Ym mis Mehefin, roeddem yn falch iawn o gael 
croesawu cyn-fyfyrwyr Prifysgol Aberystwyth ac 
aelodau o Gymdeithas Cyn-fyfyrwyr Aberystwyth 
am benwythnos llawn gweithgareddau. 

Cychwynnodd y dathliadau â thwmpath bywiog yn 
y digwyddiad croeso ar gyfer aelodau’r gymdeithas. 

Roedd croeso i’r holl gyn-fyfyrwyr ddod i’r 
digwyddiadau a gynhaliwyd ar y dydd Sadwrn, a oedd 
yn cynnwys ffair farchnad brysur ym Mhantycelyn, 
gweithdai creu bagiau a theithiau tywys o amgylch y 
campws a choed Penglais.  

Daeth y penwythnos i ben â thaith gerdded ar hyd 
Glan Môr Aberystwyth ar y dydd Sul.

Y Sioe Frenhinol: Brecwast Cyn-fyfyrwyr – Gorffennaf 2025 
Ym mis Gorffennaf, cynhaliodd y 
Swyddfa Datblygu a Chysylltiadau 
Alumni fore brecwast cynnes a 
chroesawgar yn y Sioe Frenhinol 
eleni. 

Roedd yn bleser gennym gael cwmni 
aelodau o’n cymuned o gyn-fyfyrwyr, 
gan gynnwys cynrychiolwyr o Goleg 
Amaethyddol Cymru. 

Roedd y digwyddiad yn gyfle gwych 
i ailgysylltu, rhannu straeon, a 
dathlu ein treftadaeth yng nghanol 
cefn gwlad Cymru.

Eisteddfod 2025
Yn yr Eisteddfod Genedlaethol 
eleni, cynhaliwyd diwrnod o 
weithgareddau i gyn-fyfyrwyr 
a oedd yn cynnwys sgwrs ar 
gyfleoedd Gwirfoddoli gyda’r 
Gwir Anrhydeddus, Elfyn Llwyd, 
trafodaeth ar ‘Atgof’ rhwng 
Iestyn Tyne a Mererid Hopwood 
a derbyniad cyn-fyfyrwyr yn y 
prynhawn. Diolch yn fawr i bawb a 
ymunodd â ni yn ein stondin, roedd 
yn wych gweld cynifer ohonoch yn 
yr Eisteddfod!



Diolch yn fawr iawn i bawb wnaeth 
gyfrannu at Gronfa Aber dros 
y flwyddyn ddiwethaf! Mae’r 

Gronfa yn rhoi cymorth i fyfyrwyr ar 
draws ystod eang o feysydd, gan roi 
cyfleoedd unigryw iddynt sydd yn 
cyfoethogi eu profiad addysgol yn 
Aber. Mae’r prosiectau a ariannwyd 
gennym yn cynnwys interniaethau a 
lleoliadau gwaith cyflogedig i fyfyrwyr o 
adrannau Gwleidyddiaeth Ryngwladol 
a Theatr, Ffilm a Theledu, ymweliad â 
Gŵyl Ffilm Tribeca, digwyddiadau’n 
ymwneud â chyflogadwyedd a Datblygu 
Proffesiynol Parhaus i fyfyrwyr adrannau 
Cyfrifiadureg, Gwyddor Filfeddygol a 
Mathemateg, digwyddiadau i ddathlu’r 
pen-blwydd yn 150 i fyfyrwyr yr adran 
Gymraeg ac Astudiaethau Celtaidd, ac 
wrth gwrs y gystadleuaeth flynyddol 
Dechrau busnes myfyrwyr a ddyfernir 
gan yr Ysgol Fusnes  (gweler t. 18).  

Cynhaliwyd prosiect newydd y flwyddyn ddiwethaf gan yr 
Adran Saesneg ac Ysgrifennu Creadigol a fu’n llwyddiant 
ysgubol: trip i Benwythnos Gaeaf y Gelli Gandryll a 
chwrdd â’r awdur Ali Smith.  Fel y disgrifia Dr Tasha Alden, 
un o’r trefnwyr:  

‘Ar 6 Rhagfyr, yn gynharach nag y byddai rhai myfyrwyr 
wedi dymuno, gadawodd bws o Aber yn llawn myfyrwyr 
yr adran Saesneg ac Ysgrifennu Creadigol i wrando ar 
Ali Smith yn darllen yng Ngŵyl Lenyddol y Gelli.  Diolch 
i haelioni Cronfa Aber, cawsom dreulio’r diwrnod cyfan 
yn y Gelli, a rhoi cyfle i’r myfyrwyr ddod i adnabod ‘tref 
lyfrau’ gyntaf y byd yn ogystal â chlywed Smith yn darllen 
o’i nofel newydd Gliff. Cawsom ein synnu bod y trip mor 
boblogaidd - archebwyd y 50 lle oedd ar gael o fewn tua 
hanner awr ar ôl anfon yr e-bost.  

Roedd hi’n bleser mawr cael cyflwyno’r myfyrwyr i’r Gelli, 
paradwys i fyfyrwyr Saesneg ac Ysgrifennu Creadigol, ond 
yn ôl y myfyrwyr, rhan fythgofiadwy’r diwrnod oedd cael 
cwrdd ag Ali Smith wedi ei darlleniad.  Treuliodd Smith 
hanner awr yn sgwrsio â’r myfyrwyr am eu gwaith, yn gofyn 
ynghylch eu syniadau, yn rhoi cyngor ac yn gwrando wrth 
iddyn nhw siarad am arwyddocâd eu gwaith.  Dechreuodd 
pawb gydganu sianti fôr hefyd ar un pwynt; does gen i 
ddim syniad beth oedd y cymhelliad i hynny!    

I’r myfyrwyr, roedd cael y cyfle hwnnw i siarad am eu 
gwaith gyda rhywun sy’n cael ei hystyried, mae’n debyg, 
yn nofelydd mwyaf blaenllaw Prydain yn brofiad eithriadol, 

yn gyfle unwaith mewn oes. Roedd hi’n hyfryd iawn eu 
gwylio yn sgwrsio, gan weld ei bod hi’n eu cymryd o 
ddifri a hwythau’n gwrido’n swil o wybod bod yr awdur 
byd enwog hwn yn ystyried bod eu gwaith yn bwysig a 
diddorol.  Cynigiodd Smith hefyd ddod i roi sgwrs yn Aber 
ar ôl iddi orffen ysgrifennu’r llyfr sydd ganddi ar y gweill 
ar hyn o bryd, ac rydym yn gobeithio y bydd y daith hon, 
a fu’n bosib oherwydd eich haelioni chi, yn gychwyn ar 
berthynas bwysig i’r adran a’r brifysgol.   

Roedd adborth y myfyrwyr yn gadarnhaol dros ben:

Yr ail brosiect yr hoffem dynnu sylw ato yw Tirio/Grounded, 
a reolwyd gan Ganolfan y Celfyddydau mewn partneriaeth 
â’r Ysgol Gelf a’r Adran Daearyddiaeth a Gwyddorau Daear.  
Mewn cyfres o sesiynau wythnosol aeth yr artist Brian 
Swaddling â myfyrwyr allan i wahanol lecynnau gwyrdd 
ar gampysau Penglais a Gogerddan, gan ddefnyddio beth 
bynnag y gallent ddod o hyd iddo ym myd natur i greu celf. 

“Y syniad”, meddai Brian, “yw arwain pobl allan i grwydro o 
gwmpas tir y campws a chreu darnau o gelf tir byrhoedlog 
a fyddai’n aros yn eu lle tan iddynt gael eu hamsugno 
gan yr elfennau yn ôl i’r amgylchfyd lle cawsant eu creu”. 

Meddai un myfyriwr wrth roi adborth: “Doeddwn i ddim 
wedi bwriadu mynd i fwy nag un neu ddwy sesiwn ond yn 
y pen draw, es i bob un y gallwn.  Hedfanodd y ddwy awr, 
ac yn yr amser hwnnw gallwn anghofio fy holl ofalon eraill 
dros dro, a’u hwynebu o’r newydd ar ôl i’r sesiwn orffen…
roedd y celf tir a luniwyd yn wirioneddol gydweithredol.” 

“Ar y cyfan, des yn fwy ymwybodol trwy’r cwrs o’r 
cyfleoedd breintiedig sydd gennym i gysylltu â byd natur 
ar y campws ac yn y cyffiniau”, meddai myfyriwr arall.  
“Rydw i nawr yn edrych ar y campws a’r cyffiniau gyda 
golwg newydd…ar unrhyw daith yn yr awyr agored, rwy’n 
cael fy hun yn llygadu’r cyfuniadau o ddeunydd naturiol 
a’r nodweddion ac yn gofyn:  Pa bosibiliadau sydd yma 
i greu celf tir?” 

‘Roedd pobl a oedd yn digwydd heibio yn werthfawrogol 
o’n hymdrechion. Roedd pobl yn dangos diddordeb yn y 
gweithiau celf, y deunydd ac yn aml byddent yn dweud 
diolch’.  Dywedodd y myfyrwyr a gymerodd ran fod y 
cwrs wedi cefnogi eu lles.  Yn ôl rhai, roeddent wedi 
profi llwyth gwaith trwm, profedigaeth, niwed i gartrefi 
ac adleoli teuluoedd oherwydd Storm Darragh yn ystod 
y cwrs, ac roeddent wedi cyfrannu eu storïau eu hunain 
a’u heriau personol at y gwaith.  Iddyn nhw, roedd y cwrs 
wedi rhoi seibiant rhag dwyster eu profiadau. Daeth Tirio 
ag ennyd o ‘lonyddwch’ iddyn nhw, neu eu helpu i gwrdd 
â phobl newydd: 

“Roedd bod yn greadigol yn rheolaidd a bod yn y goedwig 
yn rheolaidd wedi gwella fy hunan-barch ac wedi lleihau 
fy lefelau straen. Roedd gweithio ag eraill wedi fy helpu 
i wneud ffrindiau newydd. Dysgais bethau newydd am 
natur fy nghynefin, a theimlais fy mod yn cael cefnogaeth 
yn ystod cyfnod anodd.”

Cronfa 
Aber

“Y budd i fi o’r profiad oedd nid yn unig cael clywed 
gan awdur roeddwn i wedi bod yn astudio ar fy 
nghwrs a chael cwrdd â’r awdur (sy’n dipyn o 
beth ynddo’i hun), ond deall trwy Ali Smith am 
gysylltiad dyfnach â’r broses o ddweud stori a 
chael safbwynt arall.  Wrth siarad â hi ynghylch 
sut mae hi’n dod at stori - neu yn hytrach, sut 
mae stori yn dod ati hi - dysgodd fi sut i feithrin 
perthynas â’m stori, a sut i roi lle i’r stori dyfu 
a symud i’w chyfeiriad ei hun, proses anodd a 
phwysig i ollwng rheolaeth weithiau er mwyn 
ysgrifennu’n well ac yn naturiol.  Roedd yn ddull 
gwahanol o ysgrifennu ac fe gefais gryn dipyn o 
ddealltwriaeth o safbwynt arall.” Ayesha Ali

“Roedd hi’n wych cael cwrdd ag Ali Smith, ac rwyf wedi 
dysgu cymaint am ei dull o ysgrifennu a beth sydd 
ynghlwm wrth gynhyrchu nofel.  Diolch yn fawr iawn 
am y cyfle hwn, roedd e’n anhygoel!”  Tess Shelley 

“Mae fy ffrind gorau a finnau yn anneuaidd ac aethom 
â’r copi rydym yn ei rannu o ‘How to Be Both’ i gael ei 
lofnodi ac fe ysgrifennodd hi neges arbennig iawn o 
undod cwiar - ‘Always be both’.  Diwrnod bythgofiadwy, 
byddaf yn trysori’r atgof hwn am byth.”   
Rohan Piper-Filluzeau 

“Roedd yn brofiad gwych ac addysgiadol, a byddwn yn 
bachu ar y cyfle i gymryd rhan petai’r fath beth yn cael 
ei gynnig eto; diolch i’r rhai a’i rhoddodd i mi yn y lle 
cyntaf.  Rhodd bendigedig.” Lorcan McCay 

Mae fy nhaith i’r Gelli i wrando ar Ali  
Smith a chwrdd â hi yn un o’r atgofion  

hynny a fydd yn para byth…  Roedd mynd i’r 
digwyddiad fel aelod o garfan o fyfyrwyr yr 

adran Saesneg ac Ysgrifennu Creadigol hefyd yn 
werthfawr - unigolion proffesiynol o’r un anian 

yn manteisio ar ryngweithio mewn grŵp. 
James Priestley

Creu celf o natur yng Nghoed Penglais

Myfyrwyr yn cwrdd â’r awdur Ali Smith yng Ngŵyl Aeaf y Gelli

Creu celf 
o natur ar 
Gampws 
Penglais

Mae’r warant hon yn cael ei chynnig gan bob banc a chymdeithas adeiladu sy’n derbyn cyfarwyddiadau i dalu Debyd Uniongyrchol. Os bydd unrhyw newid yn
symiau, dyddiadau neu amlder eich Debyd Uniongyrchol, bydd Prifysgol Aberystwyth yn rhoi gwybod i chi deg diwrnod gwaith cyn i’ch cyfrif gael ei 
ddebydu, neu fel y cytunwyd fel arall. Os byddwch chi’n gofyn i Brifysgol Aberystwyth gasglu taliad, bydd cadarnhad o’r swm a’r dyddiad yn cael ei roi i chi pan
wneir y cais. Os bydd Prifysgol Aberystwyth neu eich banc neu gymdeithas adeiladu yn gwneud camgymeriad ynghylch talu eich Debyd Uniongyrchol, mae
gennych yr hawl i dderbyn ad-daliad lawn ar unwaith o’r swm a dalwyd gan eich banc neu gymdeithas adeiladu. Os byddwch chi’n derbyn ad-daliad nad oedd
gennych yr hawl i’w dderbyn, mae’n rhaid i chi ei dalu yn ôl pan fydd Prifysgol Aberystwyth yn gofyn i chi wneud hynny.
Gallwch ganslo Debyd Uniongyrchol unrhyw bryd drwy gysylltu â’ch banc neu gymdeithas adeiladu. Efallai y bydd angen cadarnhad ysgrifenedig. Rhowch
wybod i ninnau hefyd, os gwelwch yn dda.

RHODD UNIGOL

FY NEWISIADAU

RHODD REOLAIDD

DATGANIAD RHODD CYMORTH 

Enw a chyfeiriad y
Banc/Gymdeithas Adeiladu: 

Rhif y Cyfrif

 Llofnod 

Hoffwn roi rhodd unigol, sef £

Byddaf yn talu drwy 
 

Hoffwn roi rhodd yn rheolaidd, sef £

Cod Didoli

i’r Hen Goleg.

CAF Dyddiad: 

Rhif Defnyddiwr y Gwasanaeth: 253438 Cyfeirnod:

Enw llawn a chyfeiriad deiliad y cyfrif (os yw’n wahanol i’r uchod): 

 / 

 Dyddiad

 / 

  y mis / chwarter / flwyddyn hyd nes yr hysbysir yn wahanol gan ddechrau ar 15 /

Trwy Rodd Cymorth, bydd Prifysgol Aberystwyth yn derbyn 25c ychwanegol gan HMRC am bob £1 y byddwch yn ei chyfrannu, ac ni fydd yn
costio dim ichi.
Dymunaf i bob rhodd a roddaf, a roddir yn y dyfodol, ac a roddwyd yn y gorffennol, gael eu gwneud trwy gynllun Rhodd Cymorth. 
Rwyf yn drethdalwr yn y Deyrnas Gyfunol a byddaf yn talu digon o Dreth Incwm a/neu Dreth Enillion Cyfalaf gogyfer â’m holl roddion elusennol
ymhob blwyddyn dreth. Deallaf y byddaf yn gyfrifol am dalu’r gwahaniaeth os na fydd fy nhrethi’n ddigon i dalu gofynion Rhodd Cymorth.

Anfonwch y ffurflen yn ôl at: 
Y Swyddfa Datblygu a Chysylltiadau Alumni, Prifysgol Aberystwyth, Blwch Swyddfa Bost 2, Aberystwyth, Ceredigion, SY23 2AX

Cwestiwn? Cysylltwch â ni: development@aber.ac.uk | 01970 621568

 tuag at Yr Hen Goleg.

__________

___________

 ___________________________________________________________________________________________________________________________________

CYFARWYDDYD I’R BANC/GYMDEITHAS ADEILADU I DALU TRWY DDEBYD UNIONGYRCHOL

__________________________________________ ______

______

______

______

______

______

________________________________________________________________________________________________________________________________________________

 /  / 

*Cyfeiriad:

Rwyf

*Enw llawn:

  yn gyn-fyfyriwr/fyfyrwraig  staff (wedi ymddeol) yn gyfnogwr Ebost

Gwnewch y siec yn daladwwy i: 
Cronfa Ddatblygu Prifysgol Aberystwyth

 www.aber.ac.uk/apêl

Cyfarwyddyd i’ch banc neu gymdeithas adeiladu: 
Dylid talu Debydau Uniongyrchol i Brifysgol Aberystwyth
o’r cyfrif y cyfeirir ato yn y gorchymyn hwn yn amodol ar y
diogelwch sy’n cael ei sicrhau gan y Warant Debyd
Uniongyrchol. Deallaf y gall y bydd y gorchymyn hwn yn
aros gyda Phrifysgol Aberystwyth, ac, os felly, y caiff
manylion eu hanfon yn electronig i’m Banc/Cymdeithas
Adeiladu.

Mae Prifysgol Aberystwyth yn elusen gofrestredig (rhif 1145141)

 

Hoffwn gyfrannu’n
ddienw 

Bydd fy nghwmni’n
rhoi cyfraniad sy’n
cyfateb i’m rhodd i

Hoffwn ragor o wybodaeth
ynglŷn â gadael rhodd yn fy
ewyllys

Gallwch hefyd roi ar-lein:

Rwyf eisoes wedi cofio am
Brifysgol Aberystwyth yn fy
ewyllys

*Rydym yn gofyn am eich manylion cyswllt uchod er mwyn diolch ichi am eich rhodd hael, a’r gydnabyddiaeth hynny fydd y dderbynneb am
eich cyfraniad. Efallai y byddwn yn defnyddio eich cyfeiriad post a/neu e-bost i anfon atoch wybodaeth berthnasol i gyn-fyfyrwyr Aber.
Rydym wedi ymrwymo i ddiogelu eich manylion personol a defnyddio eich data i sicrhau eich bod yn derbyn cyfathrebiadau perthnasol ac
addas o’r Swyddfa Datblygu a Chysylltiadau Alumni ym Mhrifysgol Aberystwyth. Gallwch newid eich dewisiadau ar unrhyw adeg trwy fynd i:
www.aber.ac.uk/cy/development/alumni/update/
Mae Prifysgol Aberystwyth yn prosesu eich data yn rhan o’i buddiant cyfreithlon (Rheoliad Diogelu Data Cyffredinol 6 (1)(f)). Ceir rhagor o
wybodaeth ynglŷn â’n dulliau o brosesu ein data yn ein 
Datganiad Diogelu Data a Phreifatrwydd: www.aber.ac.uk/cy/development/data-protection/

Sicrwydd Debyd Uniongyrchol 

 ______________________________________________________________ Ffôn: Blwyddyn Graddio:

 _______________________________________________________________________________________________________________________________________________________ 

 _________________________________________  ____________

___________

 _________________________________________

Elusen gofrestredig: Rhif 1145141
Y Swyddfa Datblygu a Chysylltiadau Alumni; Adeilad Cledwyn, Prifysgol Aberystwyth, Aberystwyth, SY23 3DD"
Ffôn: +44 (0) 1970 621568 E-bost: apelyrhengoleg@aber.ac.uk Gwefan: alumni.aber.ac.uk

__________________________________________

__________________________________________

Siec / Taleb

Llofnod Dyddiad__________________________________________ ______ ______ ______ /  / 

Elusen gofrestredig: Rhif 1145141
Y Swyddfa Datblygu a Chysylltiadau Alumni; Adeilad Cledwyn, Prifysgol Aberystwyth, Aberystwyth, SY23 3DD
Ffôn: +44 (0) 1970 621568 E-bost: alumni@aber.ac.uk Gwefan: alumni.aber.ac.uk

Gwarant Debyd Uniongyrchol
Mae’r warant hon yn cael ei chynnig gan bob banc a chymdeithas adeiladu sy’n derbyn cyfarwyddiadau i dalu Debyd Uniongyrchol. 
Os bydd unrhyw newid yn symiau, dyddiadau neu amlder eich Debyd Uniongyrchol, bydd Prifysgol Aberystwyth yn rhoi gwybod i chi ddeg diwrnod gwaith 
cyn i’ch cyfrif gael ei ddebydu, neu fel y cytunwyd fel arall. Os byddwch chi’n gofyn i Brifysgol Aberystwyth gasglu taliad, bydd cadarnhad o’r swm a’r dyddiad 
yn cael ei roi i chi pan wneir y cais. Os bydd Prifysgol Aberystwyth neu eich banc neu gymdeithas adeiladu yn gwneud camgymeriad ynghylch talu eich Debyd 
Uniongyrchol, mae gennych yr hawl i dderbyn ad-daliad lawn ar unwaith o’r swm a dalwyd gan eich banc neu gymdeithas adeiladu.
Os byddwch chi’n derbyn ad-daliad nad oedd gennych yr hawl i’w dderbyn, mae’n rhaid i chi ei dalu yn ôl pan fydd Prifysgol Aberystwyth yn gofyn i 
chi wneud hynny. Gallwch ganslo Debyd Uniongyrchol unrhyw bryd drwy gysylltu â’ch banc neu gymdeithas adeiladu. Efallai y bydd angen cadarnhad 
ysgrifenedig. Rhowch wybod i ninnau hefyd, os gwelwch yn dda.

Anfonwch y ffurflen yn ôl at:
Y Swyddfa Datblygu a Chysylltiadau Alumni, Prifysgol Aberystwyth, Blwch Swyddfa Bost 2, Aberystwyth, Ceredigion, SY23 2AX

Cwestiwn? Cysylltwch â ni: development@aber.ac.uk | 01970 621568

*Enw llawn: 					           Ffôn:  		                               Blwyddyn Graddio: 	       

*Cyfeiriad: 											               

Rwyf   yn gyn-fyfyriwr/fyfyrwraig   staff (wedi ymddeol)     yn gefnogwr  Ebost  	                                                        Cod post: 	     

*Rydym yn gofyn am eich manylion cyswllt uchod er mwyn diolch ichi am eich rhodd hael, a’r gydnabyddiaeth hynny fydd y 
dderbynneb am eich cyfraniad. Efallai y byddwn yn defnyddio eich cyfeiriad post a/neu e-bost i anfon atoch wybodaeth berthnasol 
i gyn-fyfyrwyr Aber. Rydym wedi ymrwymo i ddiogelu eich manylion personol a defnyddio eich data i sicrhau eich bod yn derbyn 
cyfathrebiadau perthnasol ac addas o’r Swyddfa Datblygu a Chysylltiadau Alumni ym Mhrifysgol Aberystwyth. Gallwch newid eich 
dewisiadau ar unrhyw adeg trwy fynd i: www.aber.ac.uk/cy/development/alumni/update/
Mae Prifysgol Aberystwyth yn prosesu eich data fel rhan o’i buddiannau cyfreithlon (Rheoliad Diogelu Data Cyffredinol 6 (1)(f)).  
Ceir rhagor o wybodaeth ynglŷn â’n dulliau o brosesu eich data yn ein Datganiad Diogelu Data a Phreifatrwydd:  
www.aber.ac.uk/cy/development/data-protection/

DATGANIAD RHODD CYMORTH
Trwy Rodd Cymorth, bydd Prifysgol Aberystwyth yn derbyn 25c ychwanegol gan CThEF am bob £1 y byddwch yn ei chyfrannu, ac ni fydd yn costio dim ichi.
Dymunaf i bob rhodd a roddaf, a roddir yn y dyfodol, ac a roddwyd yn y gorffennol, gael eu gwneud trwy gynllun Rhodd Cymorth.
Rwyf yn drethdalwr yn y Deyrnas Gyfunol a byddaf yn talu digon o Dreth Incwm a/neu Dreth Enillion Cyfalaf gogyfer â’m holl roddion elusennol 
ymhob blwyddyn dreth. Deallaf y byddaf yn gyfrifol am dalu’r gwahaniaeth os na fydd fy nhrethi’n ddigon i dalu gofynion Rhodd Cymorth.

Llofnod 	 				      Dyddiad               /          /           

Gwnewch y siec yn daladwwy i:
Cronfa Ddatblygu Prifysgol Aberystwyth

Gallwch hefyd roi ar-lein: www.aber.ac.uk/apêl

FY NEWISIADAU Hoffwn gyfrannu’n
ddienw

Bydd fy nghwmni’n
rhoi cyfraniad sy’n
cyfateb i’m rhodd i

Hoffwn ragor o wybodaeth
ynglŷn â gadael rhodd yn fy
ewyllys

Rwyf eisoes wedi cofio am
Brifysgol Aberystwyth yn fy
ewyllys

												                 

										                

Rhif y Cyfrif 					           

Cod Didoli 	            					           

Llofnod             		                     Dyddiad 	      /        /       

RHODD UNIGOL
Hoffwn roi rhodd unigol, sef £ 	         i’r Hen Goleg.

Byddaf yn talu drwy    Siec / Taleb   CAF    Dyddiad:           /          /         

Enw a chyfeiriad y Banc/
Gymdeithas Adeiladu:

Cyfarwyddyd i’ch banc neu gymdeithas adeiladu:
Dylid talu Debydau Uniongyrchol i Brifysgol Aberystwyth o’r cyfrif 
y cyfeirir ato yn y gorchymyn hwn yn amodol ar y diogelwch sy’n 
cael ei sicrhau gan y Warant Debyd Uniongyrchol. Deallaf y gall 
y bydd y gorchymyn hwn yn aros gyda Phrifysgol Aberystwyth, 
ac, os felly, y caiff manylion eu hanfon yn electronig i’m Banc/
Cymdeithas Adeiladu.

RHODD REOLAIDD
Hoffwn roi rhodd yn rheolaidd, sef £ 	  y mis / chwarter / flwyddyn hyd nes yr hysbysir yn wahanol gan ddechrau ar 15 / 	        

CYFARWYDDYD I’R BANC/GYMDEITHAS ADEILADU I DALU TRWY DDEBYD UNIONGYRCHOL
Rhif Defnyddiwr y Gwasanaeth: 253438	 Cyfeirnod::
Enw llawn a chyfeiriad deiliad y cyfrif (os yw’n wahanol i’r uchod):

tuag at Yr Hen Goleg.


